
Komandanti i Forcës Tokësore, gjen-
eral brigade Arben Kingji, zhvilloi një 

takim me atasheun ushtarak të Shteteve të 
Bashkuara të Amerikës, kapiten i rangut të 
I-rë James Hilton, në kuadër të përfundimit 
të mandatit të atasheut ushtarak rezident në 
Tiranë. Gjeneral brigade Arben Kingji, 
vlerësoi bashkëpunimin...

Peleshi-Mehaj: Nënshkruhet marrëveshja 
e bashkëpunimit në fushën e mbrojtjes

Ministri Niko Peleshi vizitë zyrtare në Prishtinë

Akademia e Forcave të Armatosura: 50 të 
drejta studimi për vitin akademik 2021-2022

Eshtë i rëndësishëm bashkëpunimi me Ministrinë 
e Mbrojtjes dhe Forcat e Armatosura të Shqipërisë 

faqe 3

faqe 7

Ministri i Mbrojtjes i Kosovës, arMend Mehaj

Qendra e Personel reKrutiMit 

ambasadorja Yuri Kim: trupat e shBa-së po vijnë në shqipëri

faqe 3»

267 ushtarë të Forcave Amerikane i janë 
bashkuar stërvitjes më të rëndë-

sishme ushtarake në kuadër të NATO-s, “De-
fender Europe 21”, që po zhvillohet në 7 baza të 
ndryshme ushtarake në Shqipëri. Ka mbërritur 
ditën e dielë, më 16 maj 2021, në Aeroportin 
e Rinasit, avioni me 267 ushtarë amerikanë, si 

pjesë e stërvitjes “Defender Europe 21”, e cila që 
nga data 26 prill po zhvillohet në Shqipëri, ku 
pjesëmarrës janë një sërë shtetesh, anëtare të 
NATO-s. E pranishme në mbërritjen e trupave 
ushtarake të Brigadës 53 të Këmbësorisë, në 
Aeroportin e Rinasit, ka qenë Ambasadorja 
Amerikane në Shqipëri...

“Defender Europe 21” - Mbërrin në Rinas avioni me 267 ushtarë amerikanë

Shefi i Shtabit të Përgjithshëm të FA 
gjeneralmajor Bajram Begaj i shoqëruar 

nga përfaqësuesi ushtarak i RSH në NATO 
gjeneralmajor Nazmi Cahani, mori pjesë me 
18 maj 2021, në takimin e radhës së Komitetit 
Ushtarak të NATO-s, të zhvilluar në Ko-
mandën e Aleancës Bruksel, Belgjikë.Në 
këtë takim të drejtuar nga kryetari i Komitetit 
Ushtarak të NATO, marshall ...

Gjeneralmajor Begaj 
në takimin e Komitetit 
Ushtarak të NATO-s

Komiteti ushtarak i NatO-s, Bruksel 

Në Komandën e Forcës tokësore
Gjeneralbrigade Kingji 
takohet me atasheun 
ushtarak të SHBA-së

faqe 5»

STërviTjA “DefeNDer eUrOpe 21”  

Yuri Kim: Shqipëria është 
një aleate absolutisht 

besnike dhe e aftë

ANAlizA

Ballkani Perëndimor, 
zonë e përgjegjësisë 
Euro-atlantike

faqe 6»

faqe 4»

faqe  9»

faqe 2»

Ministri Peleshi: “E gjithë eksperienca që Shqipëria ka në rrugën e integrimit të 
plotë në NATO do të vijojë të përcillet e plotë tek vëllezërit tanë kosovarë” 

“Defender Europe 21”- Mbërrin në 
Rinas avioni me 267 ushtarë amerikanë

Ambasadorja yuri Kim: Trupat e SHBA-së po vijnë në Shqipëri

Gjenerali Blake Glass: Në javët në vazhdim do të kemi këtu mbi 
2000 ushtarë amerikanë që do të marrin pjesë në “Defender Europe 21”

267 ushtarë të Forcave 
Amerikane i janë 
bashkuar stërvitjes 
më të rëndësishme 

ushtarake në kuadër të NATO-s, “De-
fender Europe 21”, që po zhvillohet 
në 7 baza të ndryshme ushtarake në 
Shqipëri. Ka mbërritur ditën e dielë, më 
16 maj 2021, në Aeroportin e Rinasit, 
avioni me 267 ushtarë amerikanë, si 
pjesë e stërvitjes “Defender Europe 
21”, e cila që nga data 26 prill po zhvil-
lohet në Shqipëri, ku pjesëmarrës janë 
një sërë shtetesh, anëtare të NATO-s.E 
pranishme në mbërritjen e trupave ush-
tarake të Brigadës 53 të Këmbësorisë, 
në Aeroportin e Rinasit, ka qenë Am-
basadorja Amerikane në Shqipëri, Yuri 
Kim dhe Shefi i Shtabit të Përgjithshëm 
të Forcave të Armatosura gjeneralmajor 
Bajram Begaj.

Ambasadorja Yuri Kim ka thek-
suar ndër të tjera, se stërvitja sjell rritje 
ekonomike.

“Shtetet e Bashkuara kanë shpenzuar 
35 milionë dollarë në Shqipëri, duke 
punësuar qytetarë shqiptarë si shoferë, 
punëtorë ndërtimi, kuzhinierë dhe në 
çdo profesion tjetër. Kështu që kjo është 
shumë e rëndësishme dhe shpresojmë va-
zhdimin e saj në javët e ardhshme. Ne do 
të kemi më shumë se 6000 trupa gjithsej 
këtu. Kjo nuk do të ndodhë njëherësh, 
por janë 6000 trupa të ndryshme, që do 
të kalojnë nëpër Shqipëri dhe besoj se në 
fund të kësaj, të gjithë do të kenë provuar 
mikpritjen shumë të rrallë dhe të mrekul-
lueshme të Shqipërisë, kurse udhëheqësit 
ushtarakë do të mund të shikojnë vlerën 
strategjike të bashkëpunimit dhe aleancës 
sonë shumë të fortë me Shqipërinë.”, - 
tha ambasadorja Kim.

Komandanti i Brigadës 53 të Këm-
bësorisë së ushtrisë amerikane, gjenerali 
Blake Glass, sapo mbërriti në Rinas, tha 
se kjo stërvitje është një mundësi shumë 
e mirë për të gjithë, si dhe falenderoi 
vendin tonë për mikpritjen e treguar. 
Kolonel Blake Glass, komandant i 
Skuadrës së 53-të Luftarake të Brigadës 
së Këmbësorisë e konsideroi një rast 
shumë të mirë bashkëpunimin me Forcat 
e Armatosura shqiptare në kuadër të 
stërvitjes “Defender Europe 21”.

“Dua t’i falënderoj të gjithë për mik-
pritjen. Jemi shumë të entuziazmuar që 
jemi këtu në Shqipëri për stërvitjen “De-
fender 21”. Në javët në vazhdim do të 
kemi mbi 2000 ushtarë amerikanë që do 
të marrin pjesë. Është një mundësi shumë 
e madhe për të mësuar të gjithë nga kjo 
stërvitje dhe jemi këtu për të punuar me 
aleatët tanë të NATO-s”, -tha gjenerali 
duke folur për mediat. Gjeneralmajor Ba-
jram Begaj tha se “Kjo është një stërvitje 
historike që për herë të parë zhvillohet 
në Shqipëri. Ne si vend pritës, sot pritëm 
267 trupa amerikane të cilat janë pjesë e 
kësaj stërvitjeje e cila ka tre komponente: 
stërvitje që prek fushën ajrore, tokësore 
dhe detare. Trupat amerikane që erdhën 
sot janë pjesë e stërvitjes tokësore që do 
të zhvillohet në Bizë”.

Ardhja e trupave ameriane në Ti-
ranë  është përshëndetur nga ministri i 
Mbrojtjes, Niko Peleshi i cili u shpreh 
në facebuk se: “Në vijim të stërvitjes 
Defender Europe 21, kane mbërritur 
në Rinas edhe 267 trupa të tjerë të 
ushtrisë amerikane për tu bashkuar 
në stërvitjen e përbashkët me Forcat 
tona të Armatosura në 7 baza të ndry-
shme ushtarake. Stërvitemi së bashku, 
mbrojmë së bashku!”.

“Fo r c a t  e  A r m a t o -
sura  Shqip tare  po 
zhvillojnë trajnime 

të përbashkëta me partnerët e 
Mbretërisë së Bashkuar, -bëri të 
ditur sot Ambasada e Mbretërisë 
së Bashkuar në Shqipëri, e cila 
publikoi edhe disa foto nga ky 
t ra jn im.  S ipas  Ambasadës  së 
Mbretërisë së Bashkuar, trupat 
nga të dyja vendet janë përfshirë 
në trajnime të përbashkëta për 
ndihmë mjekësore, lexim hartash 
dhe patrullim.Trajnimet mbështe-
tin Forcat e Armatosura të Shq-
ipërisë në ndjekjen dhe arritjen e 
kapaciteteve të synuara në kuadrin 
e NATO-s, -thekson më tej Am-
basada. 

“Forcat e Armatosura Shq-
iptare trajnohen së bashku me 
partnerët e Mbretërisë së Bash-
kuar. Trupat nga të dyja vendet 
janë përfshirë në trajnime të për-
bashkëta për ndihmë mjekësore, 
lexim hartash dhe patrullim. Tra-
jnimet mbështetin Forcat e Arma-
tosura Shqiptare në ndjekjen dhe 
arritjen e kapaciteteve të synuara 
në kuadrin e NATO-s”, -bën të 
ditur Ambasada e Mbretërisë së 
Bashkuar në Tiranë.

“Forcat e Armatosura Shqiptare trajnohen së bashku me partnerët e Mbretërisë së Bashkuar. Trupat nga të dyja vendet 

janë përfshirë në trajnime të përbashkëta për ndihmë mjekësore, lexim hartash dhe patrullim. Trajnimet mbështetin 

Forcat e Armatosura Shqiptare në ndjekjen dhe arritjen e kapaciteteve të synuara në kuadrin e NATO-s”.

Stërvitja “Defender Europe 21”  

Forcat e Armatosura trajnohen me 
partnerët e Mbretërisë së Bashkuar

Peleshi-Mehaj: Nënshkruhet marrëveshja 
e bashkëpunimit në fushën e mbrojtjes

Ministri Niko Peleshi vizitë zyrtare në Prishtinë

Shqipëria dhe Kosova intensi-
fikojnë më tej bashkëpunimin 
në fushën e Mbrojtjes. Në 
Ministrinë e Mbrojtjes të 

Kosovës, me nderimet më të larta 
ushtarake, ministri i Mbrojtjes i 
Shqipërise, z. Niko Peleshi u prit 
në vizitën e tij zyrtare nga homo-
logu kosovar, ministri i Mbrojtjes i 
Republikës së Kosoves, z.Armend 
Mehaj. Pas takimit tetë-a-tetë dhe 
atij në nivel të dy delegacioneve, 
dy ministrat nënshkruan më 18 maj 
2021, në Prishtinë marrëveshjen e 
bashkëpunimit bilateral mes dy min-
istrive në fushën e mbrojtjes. 

Gjatë takimit të përbashkët, 
ministri i Mbrojtjes i Shqipërisë 
Niko Peleshi e garantoi ministrin e 
Mbrojtjes së Kosovës për mbështetjen 
e pakursyer të Shqipërisë si në rraf-
shin politik edhe në atë teknik. “E 
gjithë eksperienca që Shqipëria ka në 
rrugën e integrimit të plotë në NATO 
do të vijojë të përcillet e plotë tek 
vëllezërit tanë kosovarë.”, – tha pas 
takimit, ministri Niko Peleshi.

Ministri Peleshi përgëzoi Forcat 
e Sigurisë së Kosovës për angazhimin 
në misionin e parë paqeruajtës jashtë 
vendit, krahas kolegëve amerikanë në 
Kuvajt. Teksa foli për stërvitjen më 
të rëndësishme “Defender Europe 
2021”, ministri Peleshi u shpreh se 
është një lajm shumë i mirë për të 
dy vendet, që SHBA dhe partnerët e 
NATO-s u dhanë me përzgjedhjen për 
zhvillimin e kësaj stërvitjeje.

Ministri i Mbrojtjes Niko Pe-
leshi u shpreh se anëtarësimi i plotë 
i vendeve të rajonit në Aleancën 
e NATO-s do të thotë më shumë 
siguri.

“Shpresojmë fort se ka ardhur 
koha që, Republika e Kosovës me 
ndihmën e vendeve aleate, partnere 
dhe mike të mundë të gjitha barrierat, 
që e pengojnë atë të ecë përpara në 
rrugëtimin e pandalshëm euroatlantik. 
Integrimi i plotë i Ballkanit në NATO 
do të thotë më shumë siguri, stabilitet 
dhe demokraci jo vetëm për këto 
vende, por edhe për Aleancën. Për 
më tepër integrimi është një ëndërr 
e përbashkët e popujve të Ballkanit, 
të cilët meritojnë të shpërblehen për 
sakrificat e tyre”, -u shpreh min-
istri i Mbrojtjes i Shqipërisë Niko 
Peleshi.

Në përfundim të takimit ministri 
Peleshi e ftoi homologun e tij për një 
vizitë në Tiranë, ndërsa i shprehu 
angazhimin personal për hapjen e një 
kapitulli të ri dhe shumë intensiv të 
bashkëpunimit në fushën e Mbrojtjes, 
që do të vijojë me implementimin e 
aktiviteteve të përbashkëta të plani-
fikuara më parë.

Pas vizitës zyrtare, ministri Pe-
leshi, ka ndaluar në ICK (Qendra e 
Inovacionit Kosovë). “Uraniku bën 
një punë fantastike aty, për nxitjen 
e sipërmarrjeve të reja në fushën e 
teknologjive të informacionit dhe 
aftësimin e të rinjve për ekonominë 
dixhitale. Një qendër e ngjashme me 
qendrën e sapohapur të inovacionit 
në Korçë. Do të bëjmë punë të mira 
së bashku”, -thotë Peleshi.

Ministri Peleshi: “E gjithë eksperienca që Shqipëria ka në rrugën e integrimit
 të plotë në NATO do të vijojë të përcillet e plotë tek vëllezërit tanë kosovarë” 

Në prani të ministrit Peleshi, 
duke iu adresuar medias, 
ministri i Mbrojtjes i Repub-

likes së  Kosovës, z. Armend Mehaj, 
shprehu falënderimin dhe mirënjohjen 
e thellë për Republikën e Shqipërisë për 
mbështetjen vëllazërore të ofruar në të 
gjitha periudhat e ndërtimit, zhvillimit 
si dhe në të gjitha të arriturat e deritan-
ishme të Kosovës, si edhe të Ministrisë 
së Mbrojtjes dhe FSK-së. Në vazhdim, 
ministri Mehaj shprehu mirënjohjen e 
lartë për rolin dhe kontributin e madh 
të shtetit shqiptar, si vend anëtar i 
NATO-s, në sigurinë e përgjithshme 
të rajonit dhe më gjerë me pjesëmar-
rjen në operacionet paqeruajtëse. Ai 
theksoi edhe rëndësinë e madhe që ka 
bashkëpunimi bilateral me Ministrinë 
e Mbrojtjes të Shqipërisë dhe Forcat 
e Armatosura të saj, duke pasur para-
sysh përvojën e madhe në procesin e 
integrimeve euroatlantike dhe Forcave 
të Armatosura të Republikës së Shq-
ipërisë në ngritjen dhe zhvillimin e op-
eracionalitetit ushtarak në përgjithësi. 
Në vazhdim, ministri Mehaj ka infor-
muar për përmbajtjen e marrëveshjes 
së bashkëpunimit bilateral dhe fushat 
kryesore të saj. 

“Kam kënaqësinë të prezantoj 
arritjen e marrëveshjes midis Min-
istrisë së Mbrojtjes së Republikës së 
Shqipërisë dhe Ministrisë së Mbrojtjes 
së Republikës së Kosovës, një bash-

këpunim në fushën e mbrojtjes. Njëra 
prej marrëveshjeve, që e kemi diskutuar 
e arritur së bashku është realizimi i ak-
tiviteteve të përbashkëta në nivel profe-
sional, pra akademinë mes dy ministrive, 
është koordinimi i këshillimit nga ana e 
ekspertizës nga Ministria e Mbrojtjes e 

Shqipërisë, rendimin e duhur në çështje 
politike, ushtarake, ligjore për integrimin 
e Republikës së Kosovës në drejtim të 
NATO-s dhe iniciativat rajonale. Një pikë 
tjetër e rëndësisë së madhe është ngritja 
e stërvitjeve te përbashkëta ushtarake 
dhe angazhimeve dhe pjesëmarrjeve në 

Ministri i Mbrojtjes i Kosovës, Armend Mehaj

Eshtë i rëndësishëm bashkëpunimi me Ministrinë e 
Mbrojtjes dhe Forcat e Armatosura të Shqipërisë 

operacione ndërkombëtare në të ardh-
men”, -tha Mehaj. Në konferencën e 
dy ministrave u tha se marrëveshja e 
re e nënshkruar është mbi bazën e disa 
marrëveshjeve ekzistuese, por përmes 
saj, synohet bashkëpunimi Shqipëri-
Kosovë në nivel më të lartë.

Efektivat e Batalionit të Xhenios 
së Komandës Mbështetëse 
kanë punuar me intensitet 

dhe i kanë dhuruar komunitetit në 
nevojë të fshatit Kolovaç, Njësia 
Administrative Ungrej, të Bashkisë 
Lezhë urën tip bailey.  Në fshatin 
Kolovaç është ndërtuar ura prej 21 m 
seksion 2/1 me peshëmbajtje deri në 
24 ton, në fshatin Kolovaç. Kjo urë 
e ndërtuar mbi lumin Kaliavaç lidh 
fshatrat përreth: Kaliavaç, Ungrej 
Xhobardhaj, Zimaj dhe lidhja më 
kryesore me Vaun e Dejës; kjo urë 
bën lidhjen me qendrën shëndetësore 
dhe shkollën e mesme.

Komanda Mbështetëse-Batalioni i Xhenios

Ndërtohet ura bailey  në njësinë 
administrative Ungrej-Lezhë 

Shefi i Shtabit të Përgjithshëm 
të FA gjeneralmajor Bajram 
Begaj i shoqëruar nga për-
faqësuesi ushtarak i RSH në 

NATO gjeneralmajor Nazmi Cahani, 
mori pjesë me 18 maj 2021, në takimin 
e radhës së Komitetit Ushtarak të 
NATO-s, të zhvilluar në Komandën e 
Aleancës Bruksel, Belgjikë.

Në këtë takim të drejtuar nga kry-
etari i Komitetit Ushtarak të NATO, 
marshall sir Stuart Peach morën pjesë 
shefat e e shtabeve të vendeve të 
Aleancës, të cilët diskutuan misionet 
dhe operacionet e Aleancës, konceptet 
strategjike të Mbrojtjes së hapësirës eu-
roatlantike, si dhe sfidat në përballjen 
me rreziqet e kërcënimet në 20 vitet e 
ardhshme. Fokusi kryesor u përqen-
drua në modernizimin e Aleancës, 
planifikimin ushtarak, operacionet e 
NATO-s si dhe në marrëdhëniet me 
Ukrainën dhe Gjeorgjinë.

Në fjalën e tij përshëndetëse drej-
tuar Komitetit Ushtarak, Sekretari i 
Përgjithshëm i NATO-s Jens Stol-
tenberg u shpreh se Samiti i NATO-s 
në qershor, do të jetë një mundësi 
unike për të provuar në të ardhmen 
Aleancën tonë, për të gjallëruar lidhjen 
transatlantike dhe për të demonstruar 
angazhimin tonë për solidaritetin trans-
atlantik, jo vetëm me fjalë por edhe 
me vepra.

Në sesionin I të takimit, shefat e 
shtabeve u informuan mbi situatën më 
të fundit të angazhimeve të NATO-s 
dhe diskutuan për të tashmen dhe të 
ardhmen e tyre. Me tërheqjen e trupave 
ushtarake nga Afganistani, shefat e 
Shtabeve të Aleancës shkëmbyen men-
dime mbi progresin dhe marrëdhëniet 
e ardhshme NATO-Afganistan. Duke 
ripërsëritur kohezionin në qëndrimin 
e tyre të gjithë shefat e shtabeve që 
morën fjalën konfirmuan mbështetjen 
për misionet dhe operacionet dhe 
qasjen e pandryshueshme në lidhje 
me vendimmarrjen e ardhshme të 
përbashkët.

Gjeneralmajor Begaj në takimin 
e Komitetit Ushtarak të NATO-s

Mblidhet Komiteti ushtarak i NATO-s në Bruksel, Belgjikë 

Komiteti Ushtarak i NATO në nivel shefash shtabi mblidhet tre herë 
në vit për të diskutuar mbi misionet dhe operacionet e NATO

Aktivitet me rastin e 66-vjetorit të Krijimit të 
Regjimentit të Parë të Forcës Ajrore dhe 59-vjetorit të Kri-

jimit të Shkollës së Aviacionit duke i cilësuar këto dy ngjarje të 
rëndësishme në historinë e Aviacionit Ushtarak shqiptar

Me 17 maj, në Bazën Ajrore Kuçovë u përkujtuan me një ceremoni simbolike 
dy ngjarje të rëndësishme në historinë e Aviacionit Ushtarak Shqiptar, 66-

vjetori i krijimit të Regjimentit të Parë të Forcës Ajrore dhe 59-vjetori i krijimit 
të Shkollës së Aviacionit Ushtarak. Në aktivitet ishin të pranishëm zëvendësko-
mandanti i Forcës Ajrore kolonel Ylli Pulaj, komandanti i Bazës Ajrore Kuçovë 
major Arqile Olldashi, drejtuesi i Qendrës Stërvitore të Forcës Ajrore major 
Ervin Demo, stafi i strukturave të Komandës së Forcës Ajrore, komandanti i b3k 
nënkolonel Gëzim Marku si dhe përfaqësues të palës amerikane që marrin pjesë 
në Stërvitjen “Defender Europe-21”, të dislokuar në Bazën Ajrore Kuçovë.

Komandanti i Bazës Ajrore Kuçovë në fjalën e tij të hapjes bëri një përmbled-
hje historike qysh nga krijimi i Regjimentit të parë të Aviacionit Ushtarak deri 
në ditët e sotme si Bazë Taktike Ajrore e NATO.

Më pas drejtuesi i Qendrës Stërvitore i Forcës Ajrore përçoi mesazhin e 
urimit me rastin e ditës së krijimit të Shkollës së Aviacionit duke përkujtuar 
me nderim e respekt të gjithë plejadën e komandantëve, pilotëve, teknikëve, 
specialistëve dhe brezave të ushtarakëve e civilëve për të ngritur, drejtuar dhe 
zhvilluar Shkollën e Aviacionit në vite.Në fjalën e tij përshëndetëse, kolonel Ylli 
Pulaj uroi efektivat e Bazës Ajrore Kuçovë dhe Qendrës Stërvitore të Forcës 
Ajrore respektivisht me rastin e 66-vjetorit të Krijimit të Regjimentit të Parë të 
Forcës Ajrore dhe 59-vjetorit të Krijimit të Shkollës së Aviacionit duke i cilë-

suar këto dy ngjarje të rëndësishme në historinë e Aviacionit Ushtarak shqiptar.
Zëvendëskomandanti i Forcës Ajrore kujtoi me nderim të gjithë atë plejadë të 
respektuar profesionistësh, komandantësh, pilotësh, teknikësh e personel civil 
që shërbyen në këtë regjiment, por edhe Shkollën e Aviacionit në vite dhe që i 
lanë stafetën brezave të rinj që shërbejnë me përkushtim në ngritjen, drejtimin 
dhe zhvillimin e kësaj arme të dashur të Forcave të Armatosura. 

Kolonel Pulaj më tej në fjalën e tij theksoi se, “… zgjedhja nga NATO e 
Bazës së Kuçovës si një bazë taktike ajrore të saj, tregon rëndësinë e pozicionit 
në këtë pjesë të rajonit të Ballkanit Perëndimor, por dhe rëndësinë që NATO i 
jep kësaj baze. Historia e krijimit të Regjimentit të Parë të Aviacionit Ushtarak 
shqiptar në këtë bazë, po i lë hapësirë së ardhmes së ndritur të kësaj baze, ku 
flamuri shqiptar do valëvitet së bashku me flamujt e aleatëve tanë të NATO. 

Në fund të përshëndetjes zëvendëskomandanti i Forcës Ajrore pasi 
kujtoi me nderim të thellë të gjithë dëshmorët e Regjimentit të Parë dhe 
Shkollës së Aviacionit të rënë në krye të detyrës, uroi të gjithë efektivat 
dhe pjesëtarët e Forcës Ajrore gëzuar festat. Me nderim kolonel Ylli Pulaj 
përmendi edhe prezencën e palës amerikanë në këtë ceremoni të thjeshtë 
si dhe përfundoi fjalën e tij duke shprehur krenarinë që kjo bazë dikur 
ish - shtëpia e Regjimentit të Parë e Aviacionit Ushtarak Shqiptar, do të 
jetë tani e në të ardhmen shtëpia e re e Aviacionit të Aleancës. Aktiviteti 
u mbyll me një foto të përbashkët dhe një takim i zëvendëskomandantit 
të Forcës Ajrore me përfaqësuesit amerikanë të trupave të vendosura në 
Bazën Ajrore Kuçovë për stërvitjen “Defender Europe - 21”.

Lidershipi ushtarak i vendeve të 
Aleancës konfirmoi se prova e parë e 
madhe e Aleancës dhe Strukturës së 
Komandës së saj të adaptuar, është 
stërvitja madhore “Steadfast Defender 
21”, me pjesëmarrjen e më shumë se 
20 aleatëve nga Amerika e Veriut dhe 
Evropa. Kjo stërvitje do të ndihmojë në 
përmirësimin e gatishmërisë dhe ndërve-
primin e forcave aleate dhe praktikimin 
e lëvizshmërisë ushtarake në të gjithë 
Evropën. 

Në sesionin II të takimit u diskutuan 
propozimet mbi mbështetjen ushtarake 
të NATO deri në vitin 2030, si dhe kon-
ceptet strategjike ushtarake nën zhvillim 
që lidhen me shkurajimin dhe mbrojtjen 

e zonës euroatlantike dhe kapacitetet 
luftarake të Aleancës. Gjithashtu, she-
fat e Shtabeve të Aleancës shprehën 
vlerësimin e tyre për kontribution e 
Ukrainës dhe Gjeorgjisë në misionet e 
NATO-s si dhe rolin e tyre në sigurinë 
në rajonin e Detit të Zi. Komiteti Ush-
tarak i NATO në nivel shefash shtabi 
mblidhet tre herë në vit për të diskutuar 
mbi misionet dhe operacionet e NATO, 
si dhe për t’i ofruar Këshillit të Atlan-
tikut të Veriut, këshillën ushtarake mbi 
një sërë sfidash që kërcënojnë sigurinë 
globale. Gjatë këtij aktiviteti shefi i 
Shtabit të Përgjithshëm, gjeneralmajor 
Begaj zhvilloi takime edhe me personelin 
e Përfaqësisë.

Zëvendëskomandanti i Forcës Ajrore kolonel Ylli Pulaj    

NATO zgjodhi Kuçovën, 
pozicion me rëndësi në 
Ballkanin Perëndimor

Ambasadorja Amerikane në Shq-
ipëri, Yuri Kim është prononc-
uar përsëri lidhur me rëndësinë 
e stërvitjes ushtarake ndërkom-

bëtare “Defender Europe 21”. Ajo tha 
në intervistën për emisionin “Opinion”, 
se nuk është rastësi që është përzgjedhur 
Shqipëria, Kim tha se, “Siç e dini, kemi 
tri prioritete këtu: demokracia, mbrojtja, 
biznesi dhe duam të bëjmë përparim në të 
trija këto sepse janë të ndërlidhura. Nuk 
është vetëm reforma në drejtësi për hir të 
reformës në drejtësi. Nuk është thjesht 
biznesi për hir të biznesit. Nuk janë thjesht 
ushtarë. Më lejoni t’ju jap disa shifra për 
Defender 21. Janë deri në 6,000 ushtarë 
amerikanë që do të jenë në Shqipëri, jo 
të gjithë njëherësh, por gjatë shtrirjes së 
stërvitjes”.

Zyrtarisht u hap më 1 maj dhe më 
4 maj erdhën tri gjeneralë me katër yje, 
gjeneralë amerikanë… Është historike, apo 
jo? Kështu, stërvitja do të vazhdojë deri 
në fund të qershorit, dhe është pjesë e një 
stërvitjeje më të gjerë që përfshin 28,000 
trupa shumëkombëshe që vijnë nga 26 
vende dhe po zhvillojnë aktivitete thuajse 
në të njëjtën kohë në 16 vende. Shqipëria 
ndodh të jetë një prej mikpritëseve më të 
mëdha. Shqipëria po mirëpret shumicën 
e aktiviteteve nga ato 16 vende dhe them 
që nuk është rastësi. Tregon që ne jemi 
seriozë për rëndësinë e Shqipërisë si aleate 
në NATO dhe mendoj që tregon edhe se 
Shqipëria është serioze lidhur me rolin 
e saj si aleate e NATO-s. Ajo që do të 
ndodhë përmes këtyre stërvitjeve është që 
do të kemi këta mijëra trupa që kryejnë të 
gjitha këto ushtrime në tokë, det dhe ajër. 
Në tokë, do të thotë stërvitje për të çuar 
trupa sa më shpejt që mundet nga një pikë 
në një tjetër; në det, do të thotë që stër-
vitemi t’i çojmë këto pajisje nga një pikë 
fundore tek tjetra, t’i transportojmë këtu 
dhe t’i kalojmë në tokë. Tani, tingëllon e 

Yuri Kim: Shqipëria është një aleate 
absolutisht besnike dhe e aftë

Stërvitja “Defender Europe 21” 

Janë deri në 6,000 ushtarë amerikanë që do të jenë në Shqipëri, jo të gjithë 
njëherësh, por gjatë shtrirjes së stërvitjes “Defender Europe 21”

për këtë. E dyta është që do të rrisim 
stërvitjet dhe trajnimet tona dypalëshe 
dhe shumëpalëshe me forcat shqiptare 
në mënyrë që të rrisni aftësitë. Mendoj 
se e gjitha është në një trajektore pozi-
tive”, -tha Kim.

 

thjeshtë, por kur flet për mijëra automjete 
dhe kur flet për karburant, është jashtë 
mase i vështirë si operacion logjistik. 
Në ajër nënkupton mbrojtjen ajrore dhe 
mbrojtjen raketore. Pra, do të testojmë 
aftësinë tonë për të punuar së bashku si 

aleatë, për të mbrojtur hapësirën ajrore 
të miqve dhe aleatëve tanë në Europë”, 
tha Kim.

“Shqipëria është një aleate abso-
lutisht besnike dhe e aftë dhe, ajo që 
duam është të ndërtojmë mbi këtë. E 

para që duhet të bëjmë është, si çdo 
aleat tjetër, Shqipëria duhet t’i kushtojë 
2% të PBB të saj mbrojtjes deri në vitin 
2024. Kjo është një marrëveshje që e 
bënë të gjithë aleatët në vitin 2014 në 
Uells. Shqipëria është në rrugë të mbarë 

Me rast in e përfundimit 
të mandatit të tij në ven-
din tonë, atasheu ushtarak 

amerikan, kapiten i Rangut të I-rë 
James Hilton i shoqëruar nga atasheu i 
ri ushtarak i SHBA-së, kapiten i Rangut 
të II-të David H. Millner, janë pritur 
në javën e parë të muajit maj 2021, 
nga Ministri i Mbrojtjes Niko Peleshi 
dhe Shefi i Shtabit të Përgjithshëm të 
FARSH, gjeneralmajor Bajram Be-
gaj. Krahas kësaj, ushtarakët e lartë 
amerikanë kanë zhvilluar vizita në Ko-
mandën e Forcave Ajrore, Komandën e 
Mbështetjes, Forcës Tokësore por edhe 
në Komandën e Forcës Detare. 

Komandanti i Forcës Detare gjen-
eral brigade Ilir Xhebexhia, paraditen 
e datës 12 maj, ka pritur në një vizitë 
atasheun ushtarak, kapiten i Rangut 
të I-rë James Hilton të Shteteve të 
Bashkuara të Amerikës, me rastin e 

përfundimit të mandatit të tij në vendin 
tonë. Gjatë takimit u prezantua atasheu i 
ri ushtarak i SHBA-së, kapiten i Rangut 
të II-të David H. Millner.

Komandanti i Forcës Detare i uroi 
mirëseardhjen atasheut të ri, dhe e sig-
uroi për mbështetjen e vazhdueshme, 
duke konsideruar marrëdhëniet shumë 
të mira mes Forcave të dy vendeve dhe 
shprehu falënderim për bashkëpunimin 

ushtarak e ndihmën e dhënë nga pala 
amerikane për Forcën Detare.

Gjeneral brigade Xhebexhia shpre-
hu falënderim dhe për bashkëpunimin e 
zhvilluar së fundmi me stërvitjen “De-
fender Europe 21”. Ushtarakët ameri-
kanë gjithashtu vlerësuan frymën e 
bashkëpunimit me Forcën Detare duke 
u shprehur se do të vazhdojë i tillë edhe 
gjatë mandatit të atasheut Hilton.

Stërvitja “Defender Europe 21”

Polumbarët amerikanë e shqiptarë 
zhyten në Gjirin e Dukatit

Ministri i Mbrojtjes Niko Peleshi ka publikuar pamje dhe video në rrjetet 
sociale  nga stërvitja e përbashkët mes marinës amerikane dhe asaj shqiptare 
në kuadër të “Defender Europe 21”.Nëpërmjet postimit në llogarinë e tij në 
‘Facebook’, Peleshi shkruan se stërvitja u zhvillua në Gjirin e Dukatit, aty 
ku ndodhet anija spitalore “PO” e mbytur gjatë Luftës së Dytë Botërore, 
teksa në pamje shihen polumbarët amerikanë dhe shqiptarë, teksa zhyten në 
thellësinë e ujërave të këtij gjiri.“Në kuadër të stërvitjes “Defender Europe 
21”, polumbarët amerikanë dhe shqiptarë u zhytën në thellësinë e tabanit detar 
në Gjirin e Dukatit, ku ndodhet anija spitalore “PO” e mbytur gjatë Luftës së 
Dytë Botërore. Bashi (pjesa e përparme e anijes) ndodhet në 16 metra thellësi, 
ndërsa kiçi (pjesa e pasme) në 37 metra thellësi” shkruan Peleshi. Shqipëria 
ka një rol të rëndësishëm në stërvitjen e këtij viti “Defender Europe 21”, të 
trupave ushtarake amerikane dhe aleatëve të NATO-s.

Kapiten i Rangut të I-rë James Hilton dhe kapiteni i Rangut të II-të David H. Millner     

Atashetë ushtarakë amerikanë 
zhvillojnë vizitë në Forcën Detare

Komandanti i Forcës Tokësore, 
gjeneral brigade Arben Kingji, 
zhvilloi një takim me atasheun 
ushtarak të Shteteve të Bash-

kuara të Amerikës, kapiten i rangut të I-rë 
James Hilton, në kuadër të përfundimit 
të mandatit të atasheut ushtarak rezident 
në Tiranë. 

Gjeneral brigade Arben Kingji, 
vlerësoi bashkëpunimin e shkëlqyer ush-
tarak bilateral midis vendeve në fushën 
e Sigurisë dhe Mbrojtjes, bashkëpunim i 
konkretizuar së fundmi edhe me stërvitjen 
“Defender Europe 21”. 

Gjatë takimit u prezantua atasheu i 
ri ushtarak i SHBA-së, kapiten i rangut 
të II-të David H. Millner, Komandanti 
i Forcës Tokësore i uroi mirëseardhjen 
atasheut të ri dhe e siguroi për mikpritjen 
shqiptare dhe mbështetjen për vijimin 
e projekteve të bashkëpunimit ushtarak 
midis ushtrive të të dy vendeve kryesisht 
të Forcave Tokësore.

Kapiten i rangut të II-të David H. 
Millner është diplomuar si Oficer i 
Inteligjencës Detare në vitin 2002 dhe 
ka shërbyer edhe jashtë Shteteve të 
Bashkuara të Amerikës, si: Afganistan, 
Japoni, Itali dhe Kili. Ai gjithashtu është 
një njohës i mirë i gjuhës shqipe. Në 
përfundim të takimit gjeneral brigade 
Kingji shkëmbeu një dhuratë simbolike 
me atasheun ushtarak, kapiten i rangut të 
I-rë James Hilton, në shenjë mirënjohje 
për kontributin e dhënë në detyrën e tij.

Gjeneralbrigade Kingji takohet 
me atasheun ushtarak të SHBA-së

Në Komandën e Forcës Tokësore

Ushtrimi i NATO-s “Steadfast De-
fender 2021”, që zhvillohet këtë 
muaj do të mbledhë më shumë 

se 20 aleatë dhe partnerë të NATO-s 
nga Amerika e Veriut dhe Evropa, (Shq-
ipëria, Bullgaria, Kanadaja, Danimarka, 
Franca, Gjermania, Hungaria, Italia, 
Letonia, Mali i Zi, Hollanda, Polonia, 
Portugalia, Rumania, Sllovakia, Sllove-
nia, Spanja, Turqia, Mbretëria e Bash-
kuar, Shtetet e Bashkuara dhe partnerët 
e NATO-s, Finlanda dhe Suedia. 

Trupat ushtarake të Forcave të Ar-
matosura të Shqipërisë kanë mbërritur 
në Rumani, tranzit nëpërmjet Bullgar-
isë. Gjatë udhëtimit janë shoqëruar nga 
Policia Ushtarake Bullgare, ku kanë bërë 
kalimin nëpërmjet urës së Danumbit-2.

“Ushtrimi ́ Steadfast Defender΄ 2021 
do të testojë gatishmërinë dhe lëvizsh-
mërinë ushtarake të NATO-s, me forcat 
që vendosen përtej tokës dhe detit, deri 
në Amerikën e Veriut në rajonin e Detit 
të Zi dhe jashtë brigjeve të Portugalisë”, 
-tha Sekretari i Përgjithshëm i NATO-s 
Jens Stoltenberg. “Me mbi 9,000 trupa, 
stërvitja demonstron se NATO ka aftësitë 
dhe vendosmërinë për të mbrojtur të 
gjithë aleatët nga çdo kërcënim,” -shtoi 
ai. “Steadfast Defender 2021” do të jetë 
testi i parë në shkallë të gjerë i Strukturës 
së Komandës së adaptuar të NATO-s, 
me përfshirjen e dy komandave të reja 
të NATO-s, Komanda e Përbashkët e 
Mbështetjes dhe Mundësimit me qendër 
në Ulm, Gjermani dhe Komanda e 
Forcave të Bashkuara Norfolk, me seli 
në Shtetet e Bashkuara.

Në një konferencë shtypi virtuale, 
e moderuar nga zëdhënësja e NATO-s 

Do të vazhdojë mbështetja për vijimin e projekteve të bashkëpunimit ushtarak 
midis ushtrive të të dy vendeve kryesisht të Forcave Tokësore

Oana Lungescu, gjenerallejtnant Brice 
Houdet, zëvendës shef i Shtabit në 
Shtabin Suprem të NATO-s, Aleancat e 
Fuqive të Evropës (SHAPE), prezantuan 
objektivat e stërvitjes. Atij iu bashkuan 
kolonel James Scott nga Komanda e 
Forcave të Përbashkëta Aleate të Napolit, 
Itali, admirali Andrew Betton, zëvendës  

komandant i Komandës së Forcës së 
Përbashkët të NATO-s Norfolk, në 
Shtetet e Bashkuara, gjenerallejtnant 
Jürgen Knappe, komandant i komandës 
së Përbashkët të NATO-s në Ulm, Gjer-
mani dhe majori Jean François Lelubre 
nga SHAPE.

Gjenerallejtnant Brice Houdet theksoi 

se ‘Steadfast Defender 2021’ është një 
ushtrim mbrojtës i planifikuar prej kohësh. 
Faza e parë e ‘Steadfast Defender 2021’ 
përqendrohet në përforcimin e shpejtë 
të aleatëve Europianë të NATO-s nga 
forcat e Amerikës së Veriut. Kjo fazë 
drejtohet nga Komanda e Forcës së 
Përbashkët Norfolk dhe do të përfshijë 

një stërvitje të drejtpërdrejtë detare 
me rreth 5,000 forca dhe 18 anije, 
përfshirë Grupin e Sulmit të Trans-
portuesit të Mbretërisë së Bashkuar 
të udhëhequr nga Mbretëresha Eliza-
beth. Ndërkohë, një pjesë e stërvitjes 
do të jetë në Ulm, Gjermani. Kjo 
do të trajnojë dhe provojë aftësinë 
e Komandës së Re të Përbashkët 
të Mbështetjes dhe Mundësimit të 
NATO-s për të koordinuar lëvizjen e 
shpejtë të forcave dhe pajisjeve aleate 
përtej kufijve Europianë. Rreth 300 
personel do të përfshihen në këtë 
pjesë të stërvitjes. Në fund të majit, 
kërcimi fisnik vjetor i NATO-s do të 
zhvillohet nën ombrellën e ‘Steadfast 
Defender 2021’. Kjo do të shohë ven-
dosjen e Task Forcës së Përbashkët të 
Gatishmërisë Shumë të Lartë (VJTF), 
e udhëhequr nga Turqia, në Rumani. 
Do të përfshihen rreth 4,000 trupa nga 
12 vende. Ushtrime të tjera shoqëruese 
do të zhvillohen gjithashtu në rajon.

Efektivët e FA-së kanë mbërritur në Rumani 

Trupat tona ushtarake në stërvitjen 
“Steadfast Defender 2021”

Marrin pjesë Shqipëria, Bullgaria, Kanadaja, Danimarka, Franca, Gjermania, Hungaria, Italia, 
Letonia, Mali i Zi, Hollanda, Polonia, Portugalia, Rumania, Sllovakia, Sllovenia, Spanja, Turqia, 

Mbretëria e Bashkuar, Shtetet e Bashkuara dhe partnerët e NATO-s, Finlanda dhe Suedia

Qendra e Personel Rekrutimit, 
do të rekrutojë kandidatë 
për të ndjekur studimet për 
Përgatitjen e Oficerit të Ri në 

Akademinë e Forcave të Armatosura, për 
vitin akademik 2021-2022, për 50 (pesëd-
hjetë) të drejta studimi, sipas special-
iteteve ku arsimi universitar i përafrohet si 
vijon: Ndërlidhje (Fakulteti i Inxhinierisë 
Elektronike, IT, Telekomunikacion, 
Inxhinieri Informatike, Kompjuterike), 
Logjistikë (Fakulteti Ekonomik), Xhenio/
Infrastrukturë (Fakulteti i Inxhinierisë 
së Ndërtimit), Forcë Detare (Inxhinieri 
Navale), Forcë Ajrore (Inxhinieri Me-
kanike), Mjekësi (Fakulteti i Mjekësisë), 
Sinoptikë (Inxhinieri Gjeoinformatikë 
dhe Gjeografi), Këmbësori (Fakultetet e 
tjera). Afati kohor për dorëzimin e doku-
mentacionit pranë Qendrës së Personel 
Rekrutimit është deri më 9 gusht 2021. 

Kriteret e pranimit 
të kandidatëve: 

Aplikanti duhet të jetë shtetas shq-
iptar;  të mos jetë dënuar nga gjykata 
për vepra penale; të mos jetë në ndjekje 
penale; të mos jetë në proces gjykimi 
penal nga gjykata; të mos ketë probleme 
me deportimin; të mos jetë përdorues i 
lëndëve narkotike dhe alkolit, për të cilat 
do të paraqesin testet e kryera; të mos 
jetë person i dyshuar, i padëshirueshëm, 
i evidentuar dhe implikuar nga organet e 
zbatimit të ligjit për veprimtari të kun-
draligjshme apo kriminale; në momentin 
e titullimit oficer aktiv, nuk duhet të 
ketë mbushur moshën 27 vjeç (1 gusht 
2022). Përjashtim bëjnë vetëm shtetasit 
që do të titullohen oficer, të cilët do të 
jenë personel mjekësor i FA-së dhe që 
në momentin e titullimit nuk duhet të 
kenë mbushur moshën 32 vjeç (1 gusht 
2022); të kenë gjatësinë trupore mbi 165 
për meshkujt dhe mbi 160 cm për femrat 
; të jetë shpallur fitues në përfundim të 
konkurimit; të jetë vlerësuar i aftë për të 
shërbyer në FA gjatë ekzaminimit mjekë-
sor nga NJMU-ja e FA-së; të plotësojë 
kushtin e sigurisë; të zotërojë diplomën 
e arsimit të lartë, (minimumi bechelor) të 
kryer brenda ose jashtë vendit, të njohur 
dhe të ekuivalentuar nga Ministria e 
Arsimit dhe Sporteve të Republikës së 
Shqipërisë dhe të ketë notën mesatare të të 
gjitha viteve të arsimit të lartë, jo më pak 
se 6 (gjashtë); të mos jetë bartës i virusit 
HIV, Hepatit B dhe SST (sëmundjeve 
seksualisht të transmetueshme), të mos 
vuajë ndërkohë nga sëmundje të tjera të 
zemrës, veshkave, hepatike, pulmonare, 
neuropsikiatrike, sistemit lokomotor 
(sistemit kockor dhe i lëvizjes) apo të jetë 
përdorues i lëndëve narkotike; të mos jetë 
i larguar nga puna në administratën qen-
drore ose lokale (nëse ka qenë i punësuar 
para aplikimit), për shkelje të dispozitave 
të kodit të punës ose legjislacionit në fuqi. 
Kanditatët që rekrutohen nga radhët e 
FA-së (nga radhët e ushtarëve dhe nëno-
ficerëve) përveç kritereve të cituara më 
sipër duhet: të kenë vlerësimin e fundit 
të punës jo më pak se “shumë mirë”; të 

Akademia e Forcave të Armatosura: 50 të 
drejta studimi për vitin akademik 2021-2022

Qendra e Personel Rekrutimit

mos kenë asnjë masë disiplinore në fuqi 
në momentin e aplikimit. Kandidati që 
nuk plotëson qoftë edhe një nga kriteret 
e përcaktuara, skualifikohet. 

Procedurat e aplikimit 

Kërkesën për të marrë pjesë në 
konkurrim, kandidatët ia adresojnë Qen-
drës së PersonelRekrutimit. Kërkesa do 
të bëhet sipas modaliteteve të trajtuara në 
aneksin A. Kandidatët që rekrutohen nga 
radhët e ushtarëve/detarëve apo nënofi-
cerëve aktivë, një kopje të kërkesës do 
t’ia drejtojnë komandës ku kryejnë shër-
bimin aktiv. Komandat brenda 5 ditësh 
nga marrja e kërkesës lëshojnë një reko-
mandimi për pjesëmarrjen e kandidatit në 
konkurrim dhe cilësitë e tij. 

Dokumentet për regjistrim: 

Kandidatët që do të rekrutohen 
për ndjekjen e studimeve brenda 
vendit, duhet të paraqesin dokumen-

tacionin e mëposhtëm: a) Në fazën e 
regjistrimit:kërkesë me shkrim; formular 
me të dhëna personale sipas formatit të 
përcaktuar në aneksin A; fotokopje e 
kartës së identitetit; fotokopje e noteri-
zuar e dokumentit zyrtar (diplomës) që 
vërteton përfundimin e arsimimit të lartë 
së bashku me listën e notave të lëndëve; 

Afati kohor për dorëzimin e dokumentacionit pranë Qendrës
 së Personel Rekrutimit është deri më 9 gusht 2021 

fotografi për dokument (4x6), 2 copë; 
formularët e vetëdeklarimit, të cilët 
plotësohen pranë QPR-së në momentin 
e dorëzimit të dokumentacionit; raport 
mjekësor të lëshuar nga mjeku i familjes 
i qendrës shëndetësore të vendbanimit. 
analizat e gjakut për hepatitin B dhe C, 
HIV/AIDS dhe grupin e gjakut të lëshuar 

nga Qendra Kombëtare e Transfuzionit të 
Gjakut ose bankat e gjakut apo drejtoritë 
e Shëndetit Publik në rrethet ku banojnë. 
b) Në përfundim të testimit ; Kandidatët 
që janë kualifikuar në testimet e zhvillu-
ara, brenda 10 ditëve duhet të paraqesin 
dukumentacionin e mëposhtëm: dëshmi 
penaliteti; vërtetim nga gjykata; vërtetim 
nga prokuroria; vërtetim nga përmbarimi; 
raportin mjekësor i lëshuar nga komisioni 
mjeko-ligjor i Njësisë Mjekësore Ush-
tarake. Qendra e Personel Rekrutimit të 
sigurojë dokumentacionin, i cili mund 
të shkarkohet online nëpërmjet portalit 
qeveritar “e-albania”, sipas akteve ligjore 
dhe nënligjore në fuqi. Kandidatët të 
sigurojnë vetë dokumentacionin e kërkuar 
në rastet kur për arsye teknike ai nuk 
mund të shkarkohet nëpërmjet portalit 
nga QPR-ja. 

Datat e testimit: 

Datat e testimit për aplikantët janë 
përcaktuar si vijon:  testi i gjuhës së 
huaj (anglisht) ështëmë datë10.08.2021, 
testi fizik është më datë 11.08.2021, 
testi intelektual është më datë 12.08.2021 
dhe testi psikologjik është më datë 
12.08.2021.

Shenim: Aplikanti deklaron dhe 
firmos se të dhënat e paraqitura në 
formularëtpërkatësjanë të vërteta dhe 
ai autorizon kontrollin e vërtetësisë 
së tyre nga subjekti i autorizuar. 
Trajtimi i të dhënave personale në 
vijim të përdorimit të këtij autorizimi 
do të bëhet vetëm në përputhje me 
ligjin nr. 9887 datë 10.03.2008 “Për 
mbrojtjen e të dhënave personale”, i 
ndryshuar. Deklarimi i rremë shkak-
ton përgjegjësi penale sipas ligjit dhe 
pas sjell përjashtimin tuaj nga çdo 
procedurë e mëtejshme.

Qendra e Personel Rekrutimit, 
do të rekrutojë kandidatë 
për studime në Shkollat e 
Larta Ushtarake të Greqisë, 

5 (pesë) të drejta studimi si më poshtë 
vijon: Shkolla e Studentëve për Oficerë 
të Forcës Tokësore “EVELPIDON”, 
gjitharmësh, 1 (një) kuotë. Shkolla e 
Studentëve për Oficerë të Forcës Detare 
“SND”, luftëtar, 1 (një) kuotë. Shkolla 
e Studentëve për Oficerë të Shërbimeve 
(të trupës) të Forcave të Armatosura 
“SSAS”, për degën e mjekësisë, 3 (tre) 
kuota. Afati kohor për dorëzimin e 
dokumentacionit pranë Qendrës së 
Personel Rekrutimit është deri më 21 
qershor 2021.

Kriteret e pranimit 
të kandidatëve: 

Të ketë shtetësi shqiptare. Të mos 
jetë dënuar nga gjykata për vepra pe-
nale. Të mos jetë në ndjekje penale. 
Të mos jetë në proces gjykimi penal 
nga gjykata. Të mos ketë probleme 
me deportimin. Të mos jetë përdorues 
i lëndëve narkotike dhe alkolit, për të 
cilat do të paraqesin testet e kryera. Të 
mos jetë person i dyshuar nga organet 
e zbatimit të ligjit për veprimtari të 
kundërligjshme apo kriminale. Të jetë 
në moshë jo më pak se 18 vjeç dhe jo 
më shumë se 20 vjeç, në ditën e fil-
limit të vitit akademik. Të ketë kryer 
shkollën e mesme ose të jetë në vitin e 
fundit të saj. Në momentin e aplikimit 
kandidati duhet të paraqesë dokumentat 
e përfundimit të arsimit të mesëm. Kan-
didatët që janë duke ndjekur studimet 
në vitin e fundit duhet të paraqesin një 
vërtetim mbi rezultatet e dy viteve të 
para. Në përfundim të studimeve duhet 
të paraqesin diplomën dhe certifikatën 
e notave. Të ketë notën mesatare të 
lëndëve të të gjitha viteve të arsimit 
të mesëm, jo më pak se 7 (shtatë). Të 
ketë gjatësinë trupore jo më pak se 165 
cm për meshkujt dhe jo më pak se 160 
cm për femrat. Të mos jetë i martuar. 
Kandidatët duhet të zotërojnë gjuhën an-
gleze, mbi 60 pikë në testimin ALCPT. 
Të mos jetë bartës i virusit HIV, Hepatit 
B dhe SST (Sëmundje Seksualisht të 
Transmetueshme); të mos ketë kaluar 
apo të vuajë nga sëmundje të zem-
rës, veshkave, hepatite, pulmonare, 
neuropsikiatrike, sistemit lokomotor 
(sistemit kockor dhe lëvizjes) apo 
të ketë qenë ose të jetë përdorues i 
lëndëve narkotike. Të rezultojë ka-
lues në testet fizike, shëndetësore, 
intelektuale, gjuhësore ose trajnuese, 
që zhvillohen nga vendet partnere 
në vendin tonë ose pranë shkollave 
ushtarake jashtë vendit, me qëllim 

Pesë (5) kandidatë për studime në 
shkollat e larta ushtarake të Greqisë

QPR rekruton kandidatë për studime

pranimin në shkolla ushtarake. Të 
ketë një trup me fizik të rregullt, të 
shëndetshëm nga të gjitha pikëpamjet, 
pa asnjë mangësi apo shenja që defor-
mojnë pamjen si dhe të ketë bërë të 
gjitha vaksinat dhe të mos jetë mbartës 
i sëmundjeve ngjitëse. Të jetë shpallur 
fitues në përfundim të konkurimit. 
Të plotësojë kushtin e sigurisë. Të 
jetë vlerësuar i aftë për të shërbyer 
në FA gjatë ekzaminimit mjekësor në 
Njësinë Mjekësore Ushtarake. Kan-
didatët nuk mund të regjistrohen për 
ndjekjen e studimeve në institucionet 
arsimore ushtarake jashtë vendit, në 
rast se: kanë kryer më parë të njëjtin 
nivel arsimor ushtarak brenda ose 
jashtë vendit, kanë qenë kontingjent i 
Forcave të Armatosura për ndjekjen e 

studimeve ushtarake brenda dhe jashtë 
vendit dhe nuk i kanë përfunduar ato, 
kandidati që nuk plotëson qoftë edhe 
një nga kriteret e përmendura më 

Tre bursa për mjekësi, një për oficer tokësor dhe një për oficer detar. 
Afati kohor për dorëzimin e dokumentacionit pranë Qendrës së 

Personel Rekrutimit është deri më 21 qershor 2021

sipër, s’kualifikohet. 

Dokumentet për regjistrim:

Kandidatët për regjistrim duhet të 
paraqesin pranë Zyrës së Pranimit Ti-
ranë, dokumentacionin e mëposhtëm: 
Kërkesë me shkrim e nënshkruar nga 
kandidati për ndjekjen e studimeve në 
Shkollat e Larta Ushtarake të Greqisë 
dhe preferenca e degës për të cilën 
aplikohet. Formular me të dhënat 
personale sipas formatit të përcaktuar, 
Aneksi A. Fotokopje e noterizuar 
e dokumentit zyrtar (diplomës) që 
vërteton përfundimin e arsimit për-
katës së bashku me certifikatën dhe 
listën e notave. Fotokopje e kartës 
së identitetit. Fotografi për doku-
ment (4x6), 2 (dy) copë. Fotokopje 
të pasaportës e vlefshme për jashtë 
shtetit. Raport mjekësor të lëshuar 
nga mjeku i familjes i qendrës shën-

detësore të vendbanimit i shoqëruar 
edhe me një raport shpjegues, ku 
deklarohet se kandidati është i shën-
detshëm, nuk ka sëmundje kronike, 
infektive, të shëndetit mendor në 
anamnezën e tij personale dhe nuk 
është përdorues i lëndëve narkotike. 
Ekzaminimet mjekësore për agjentë 
infektiv (Hepatit B, Hepatit C, Hep-
atit D, HIV/AIDS, Sifiliz), grupin e 
gjakut dhe lëndët narkotike, lëshuar 
nga Qendra Kombëtare e Transfuzi-
onit të Gjakut dhe/ose bankat e gjakut 
apo drejtoritë e Shëndetit Publik në 
prefekturat apo rrethet ku banojnë, 
si dhe testet për lëndët narkotike nga 
laboratorë të certifikuar nga Ministria 
e Shëndetësisë dhe Mbrojtjes Sociale. 
Formularët e vetëdeklarimit, të cilët 
plotësohen pranë Qendrës së Personel 
Rekrutimit në momentin e dorëzimit 
të dokumentacionit.

Dokumentacioni që duhet 
të paraqesin kandidatët e 
kualifikuar pas përfundimit
të testimit, brenda 10 ditëve: 

Kandidatët e kualifikuar pas për-
fundimit të testimit, brenda 10 ditëve 
duhet të paraqesin dëshmi penaliteti, 
vërtetim nga gjykata, vërtetim nga 
prokuroria, vërtetim nga përmbarimi, 
ekzaminimet për agjentët infektivë 
(Hepatit B, Hepatit C, Hepatit D, HIV/
AIDS, Sifiliz) dhe raportin mjekësor të 
lëshuar nga komisioni mjeko–ligjor, në 
Njësinë Mjekësore Ushtarake por edhe 
testet për lëndët narkotike të lëshuar nga 
laboratorë të certifikuar nga Ministria e 
Shëndetësisë dhe Mbrojtjes Sociale.

Datat e testimit: 

Ndërsa aplikanti do të kalojë katër 
testime në datat e përcaktuara. Kështu 
testi i gjuhës së huaj (anglisht) do të zh-
villohet më 23 qershor 2021. Testi fizik 
do të zhvillohet më 23 qershor 2021. 
Testi intelektual do të zhvillohet më 24 
qershor 2021 dhe testi psikologjik do të 
zhvillohet më 24 qershor 2021.

Shënim: Aplikanti duhet të dekla-
rojë se të dhënat e paraqitura në for-
mularët e plotësuar  janë të vërteta dhe 
ai autorizon kontrollin e vërtetësisë së 
tyre nga subjekti i autorizuar. Trajtimi i 
të dhënave personale do të bëhet vetëm 
në përputhje me ligjin nr. 9887 datë 
10.03.2008 “Për mbrojtjen e të dhënave 
personale”, i ndryshuar.  Deklarimi i 
rremë shkakton përgjegjësi penale sipas 
ligjit dhe passjell përjashtimin tuaj nga 
çdo procedurë e mëtejshme.

Të e martën e kësaj jave, më 18 maj 2021, 
Sekretari i Përgjithshëm i NATO-s Jens 
Stoltenberg u takua me Presidentin e 
Malit të ZI, Milo Gjukanoviç, në Selinë 

e NATO-s në Bruksel. Ata shkëmbyen mendime 
mbi situatën e sigurisë në Ballkanin Perëndimor 
dhe përgatitjet për Samitin e NATO-s muajin 
tjetër. “Mali i Zi është një aleat i vlerësuar, 
duke dhënë kontribute të rëndësishme në sigurinë 
Euro-Atlantike”, tha Sekretari i Përgjithshëm i 
NATO-s dhe theksoi se të gjitha këto kontribute 
e bëjnë Aleancën “më të fortë dhe më të sigurt”. 
Jens Stoltenberg  theksoi mbështetjen e vazh-
dueshme të NATO-s për Malin e Zi, siç është 
përgjigja ndaj pandemisë COVID-19, përmes 
sigurimit të furnizimeve thelbësore mjekësore 
nga rezervat e reja mjekësore të NATO-s, dhe 
në mbajtjen e hapësirës ajrore të vendit të sigurt 
përmes misionit të policimit ajror të NATO-s, 
“me avionë nga Italia dhe nga Greqia”.  Ndërsa 
një ditë më parë, të hënë më 17 maj 2021, Stol-
tenberg priti në Selinë e NATO-s Presidentin e 
Republikës të Serbisë Aleksandër Vuçiç. Disku-
timet ishin mbi partneritetin midis NATO-s dhe 
Serbisë, rolin e NATO-s në mbajtjen e stabilitetit 
në Ballkanin Perëndimor dhe tendencat e sigurisë 
në të gjithë rajonin. “Serbia është një partner i 
vjetër për Aleancën tonë dhe unë ju falënderoj për 
angazhimin tuaj personal në partneritetin tonë”, 
tha Sekretari i Përgjithshëm Stoltenberg. “NATO 
është e angazhuar për ndërtimin e një partneriteti 
të fortë me Serbinë”, duke respektuar plotësisht 
neutralitetin e saj. “Si një komb sovran, Serbia ka 
të drejtë të zgjedhë rrugën e saj. Ne përballemi me 
sfida të përbashkëta të sigurisë; dhe partneriteti 
me NATO-n mund të sjellë përfitime të vërteta 
për Serbinë dhe qytetarët e saj dhe rajonin e 
gjerë”, shtoi ai. 

NATO e angazhuar për stabilitetin 
në Ballkanin Perëndimor

Pas takimit në Selinë e NATO-s, Sekretari i 
Përgjithshëm Stoltenberg dhe Presidenti i Malit 
të Zi, Milo Gjukanoviç mbajtën një konferencë të 
përbashkët për shtyp. “Mali i Zi është një aleat i 
vlerësuar”, sepse jep “kontribute të rëndësishme 
në sigurinë Euro-Atlantike,  siguron mbështetje 
financiare për Forcat e Sigurisë Afgane” dhe 
“kontribuon në misionin paqeruajtës të NATO-s 
në Kosovë, ndërtimin e stabilitetit në Ballkanin 
Perëndimor” si dhe po “rrit shpenzimet e tij për 
mbrojtjen”. Të gjitha këto kontribute “e bëjnë 
Aleancën tonë më të fortë dhe më të sigurt”, 
tha Stoltenberg dhe nënvizoi se ashtu si NATO 
mund të mbështet në Malin e Zi edhe Mali i Zi 
mund të mbështet në NATO. “Ne vazhdojmë 
t’ju mbështesim në luftën kundër COVID-19. 
Sigurimi i furnizimeve thelbësore mjekësore, 
përfshirë ventilatorët nga rezervat e reja mjekë-
sore të NATO-s. Ky është solidariteti i NATO-s 
në veprim. Në të njëjtën kohë, sfidat e sigurisë 
me të cilat u përballëm para pandemisë nuk janë 
zhdukur. Kështu që misioni i policisë ajrore të 
NATO-s vazhdon të mbrojë sigurinë e qiellit tuaj 
me avionë nga Italia dhe nga Greqia”, tha Jens 
Stoltenberg në deklaratën për mediet dhe informoi 
se në takim ishte diskutuar mbi situatën në rajon. 
“Sot, ne adresuam situatën rajonale. Siguria dhe 
stabiliteti në Ballkanin Perëndimor është i rëndë-
sishëm për NATO-n dhe për paqen dhe stabilitetin 
në Evropë. Ne gjithashtu adresuam veprimet 
destabilizuese të Rusisë në të gjithë zonën Euro-
Atlantike. Nga aktivitetet hibride te operacionet 
e rrezikshme të inteligjencës në vendet tona deri 
në vendosjen e konsiderueshme ushtarake në dhe 
rreth Ukrainës. Këto zhvillime ngrenë shqetësime 
serioze. Ne jemi dakord që duhet të vazhdojmë 
të mbështesim partnerët tanë, përfshirë Ballkanin 
Perëndimor dhe të  vazhdojmë të forcojmë paran-
dalimin dhe mbrojtjen e NATO-s. Ne diskutuam 
gjithashtu iniciativën NATO 2030, e cila është 
në qendër të Samitit të NATO-s në qershor. Ne 
duhet të forcojmë mbrojtjen dhe parandalimin 
tonë, të zgjerojmë qasjen tonë ndaj sigurisë dhe 
të punojmë me partnerët për të mbrojtur rendin 
ndërkombëtar të bazuar në rregulla”, njoftoi 
Sekretari i Përgjithshëm i NATO-s. “Kështu 
që unë e mirëpres mbështetjen e Malit të Zi në 
këtë proces”. 

“Mundësi e jashtëzakonshme” për tu takuar 
në 4 vjetorin e anëtarësimit të Malit të Zi në 
NATO, ku “mund të flasim për çështjet më 
aktuale që lidhen me marrëdhëniet tona, çështjet 
aktuale të stabilitetit dhe sigurisë në rajonin tonë 
dhe në zonën e përgjegjësisë Euro-Atlantike”, 
tha në deklaratën e tij Presidenti i Malit të Zi, 
Milo Gjukanoviç. Ai vlerësoi se katër vjetët e 
anëtarësimit ishin shumë pozitive, “nga kënd-
vështrimi ynë”. ‘Përvoja me Malin e Zi konfirmoi 
Aleancën e NATO-s dhe shtetet anëtare se ishte 
e justifikuar të na besonin në 2017. Ne jemi 
të lumtur që NATO ka vazhduar të ndjekë me 
shumë vëmendje situatën në BP dhe që NATO 
po shpreh përmes politikës së saj të dyerve të 
hapura, gatishmërinë e saj për të zgjeruar zonën 
Euro-Atlantike në rajonin tonë”, tha Dukanoviç. 
“Ne besojmë në një politikë të tillë,  ku ju do të 

Ballkani Perëndimor, zonë 
e përgjegjësisë Euro-Atlantike

vazhdoni të konfirmoni ose mbështesni forcimin e 
stabilitetit në zonën Euro-Atlantike dhe stabilite-
tin rajonal”. Ai gjithashtu konfirmoi se Mali i Zi 
“është absolutisht i gatshëm” të zbatojë të gjitha 
angazhimet që ka ndërmarrë në planin kombëtar 
të veprimit dhe në shpërndarjrn e barabartë të 
barrës së financimit të NATO-s. “Unë dua të 
konfirmoj se jemi të gatshëm, deri në vitin 2024, 
siç kemi premtuar në planin tonë kombëtar, të 
alokojmë 2% të PBB-së për nevojat e ushtrisë 
dhe mbrojtjes. Dua t’ju them se në vitin 2020 ne 
tashmë kemi arritur 20% të alokimit të fondeve 
për modernizimin dhe sipas planit tonë, kjo do 
të konfirmohet edhe këtë vit” për modernizimin 
e sistemit të mbrojtjes. Duke  konfirmuar de-
klaratën për shtyp të Sekretarit të Përgjithshëm, 
Gjukanoviç tha se “Pjesa më e rëndësishme e 
takimit tonë sot u përqendrua në vazhdimin e 
bashkëpunimit të NATO-s, me vendet e BP, me 
qëllim që të sigurojmë përforcimin e stabilitetit 
tonë dhe arritjen e qëllimeve evropiane dhe 
euro-atlantike. Jam i lumtur që ndajmë plotësisht 
mendimet në lidhje me rrezikimin e orientimit ev-
ropian dhe euro-atlantik të BP përmes depërtimit 
të interesave të caktuara politike të vendeve, 
sistemi i vlerave të të cilave dhe qëllimet e të 
cilave janë të kundërta me Aleancën Evropiane 
Atlantike”, tha ai dhe pohoi se “ky është një 
kërcënim serioz, jo vetëm për të ardhmen e BP, 
por edhe për stabilitetin sot. Kjo është diçka për 
të cilën unë doja të tërhiqja vëmendjen tuaj përveç 
kësaj, megjithëse kurrë nuk dyshoj që Ballkani 
Perëndimor është në monitorin e NATO-s dhe 
se ju po ndiqni nga afër gjithçka që po ndodh”, 
tha presidenti malazez duke dashur “të ndajë 
përvojën aktuale” të Malit të Zi. “Eshtë përsh-
typja jonë që një aktivitet i tillë shkatërrues po 
vazhdon, dhe për këtë arsye, mendova se përmes 
takimit tonë të sotëm dhe takimit me partnerët 
evropianë që do të kem sot, doja të mobilizoja, 
të gjithë më tej, në mënyrë që të gjithë të shihnin 
Ballkanin Perëndimor si fushë që është nën për-
pjekjen e disa vendeve të treta dhe që ata duan ta 
përdorin atë për aktivitete të mëtejshme kundër 
NATO-s. Kështu që unë mendoj se kjo është 
zona e përgjegjësisë së përbashkët dhe mendoj 
se duhet të forcojmë aktivitetet tona në mënyrë 
që të sigurojmë dhe forcojmë stabilitetin e rajonit 
tonë dhe të krijojmë kushte që vendet tona në BP 
të mund të shkojnë drejt qëllimeve strategjike, 
dhe ky është miratimi i sistemit evropian të vlerës 
dhe anëtarësimit të plotë në BE dhe NATO”, 
tha ai. “Jam i bindur që kjo është zgjidhja më e 
mirë për të gjitha vendet e rajonit tonë dhe jam 
i bindur se përkundër sfidave me të cilat jemi 
ballafaquar aktualisht, përmes bashkëpunimit 
edhe më intensiv të rajonit tonë me NATO-n dhe 
BE, dhe përmes angazhimit edhe më intensiv të 
NATO-s dhe BE në Ballkanin Perëndimor, ne 
mund të të sigurojmë arritjen e këtij qëllimi dhe 
mund të forcojmë stabilitetin evropian dhe euro-
atlantik në BP. Mali i Zi mbetet vendi që do të 
vazhdojë promovimin e vlerave Euro-Atlantike 
në rajonin tonë në një mënyrë të përkushtuar”, 
tha Dukanoviç.

Dialogu Beograd-Prishtinë, p
latforma më e mirë 
për të gjetur një zgjidhje

“Serbia është një partner i vjetër për 
Aleancën tonë dhe unë ju falënderoj për an-
gazhimin tuaj personal në partneritetin tonë”, 
tha në deklaratën e tij për mediet Sekretari 
i Përgjithshëm i NATO-s Jens Stoltenberg 

në takimin e përbashkët me Presidentin e 
Republikës së Serbisë, Aleksandar Vuçiç, 
më 17 maj 2021. “Sapo kemi pasur një ta-
kim shumë konstruktiv. Sot kemi diskutuar 
shumë sfida të ndryshme të sigurisë me të 
cilat përballet Ballkani Perëndimor. NATO 
ka qenë e angazhuar për paqe dhe stabilitet 
në Ballkanin Perëndimor për dekada dhe ne 
do të vazhdojmë të qëndrojmë të përkushtuar. 
Misioni ynë i KFOR-it është demonstrimi 
më i prekshëm i këtij angazhimi. KFOR-i 
siguron një mjedis të sigurt dhe të mbrojtur 
dhe garanton lirinë e lëvizjes për të mirën 
e të gjitha komuniteteve në Kosovë, bazuar 
në mandatin tonë të Këshillit të Sigurimit të 
Kombeve të Bashkuara. Aleatët e NATO-s 
janë të vendosur për KFOR-in dhe për mis-
ionin e tij të rëndësishëm. NATO gjithashtu 
mbështet plotësisht procesin e normaliz-
imit midis Beogradit dhe Prishtinës. Dialogu 
Beograd-Prishtinë është platforma më e 
mirë për të gjetur një zgjidhje që respekton 
të drejtat e të gjitha komuniteteve dhe për 
të ndërtuar një paqe të qëndrueshme. Kjo 
garanton një të ardhme më të mirë dhe më 
të begatë për të gjithë. Dialogu konstruktiv 
është thelbësor për stabilitetin në këtë rajon 
dhe unë vazhdoj t’u bëj thirrje të gjitha 
palëve që të përfshihen në dialog”, tha Sek-
retari i Përgjithshë i NATO-s. Ai theksoi 
se “NATO është e angazhuar për ndërtimin 
e një partneriteti të fortë me Serbinë. Ne 
e respektojmë plotësisht neutralitetin tuaj. 
Si një komb sovran, Serbia ka të drejtë të 
zgjedhë rrugën e saj. Ne përballemi me sfida 
të përbashkëta të sigurisë dhe partneriteti me 
NATO mund të sjellë përfitime të vërteta 
për Serbinë dhe qytetarët e saj dhe rajonin 
më të gjerë. Ne punojmë me Serbinë në 
reformën e forcave dhe institucioneve tuaja 
të sigurisë kombëtare. Ne trajnojmë oficerë 
serbë në mënyrë që ata të marrin pjesë më 
mirë dhe më sigurt në stërvitjet paqeruajtëse 
ndërkombëtare”. Stoltenberg kujtoi se Serbia 
ka punuar me NATO-n për të trajnuar mjekë 
ushtarakë irakianë dhe se ka morë pjesë në 
stërvitjen më të madhe të emergjencës civile 
të NATO-s, e cila u organizua nga Serbia disa 
vjet më parë. “Ndihmojmë aleatët e NATO-s, 
si dhe Serbinë dhe partnerë të tjerë, që të bëhen 
më të përgatitur për t’u marrë me katastrofat 
natyrore, të tilla si përmbytjet dhe zjarret në 
pyje. Kështu që bashkëpunimi ynë ka sjellë 
përfitime reale dhe unë pres partneritetin tonë 
të vazhdueshëm”, tha Jens Stoltenberg.  Duke 
informuar mediat presidenti Aleksandr Vuçiç 
nga ana e tij tha se kjo ishte një bisedë shumë 
e rëndësishme për palën serbe dhe sqaroi zërat  
e disa ditëve më parë që qarkulluan në media.  
“Siç mund ta shihni, njerëzit e mi përgatitën 
shumë letra, të bëra bukur, por unë do të tho-
sha diçka të vërtetë për bisedën tonë. Mund të 
them se jam shumë i kënaqur me përmbajtjen e 
bisedave tona. Ne morëm shumë siguri nga Z. 
Stoltenberg, nga Sekretari i Përgjithshëm për të 
gjitha çështjet e mbrojtjes dhe sigurisë në Ball-
kanin Perëndimor. Ne kishim disa pyetje në 
lidhje me disa thashetheme dhe gjithçka tjetër 
dhe ajo që morëm nga Z. Stoltenberg ishte një 
përgjigje shumë e qartë për domosdoshmërinë 
e ruajtjes së paqes dhe stabilitetit në rajon dhe 
përqendrimin e KFOR-it, forcave të NATO-s 
në ruajtjen e paqes dhe stabilitetit, siç e thashë 
tashmë dhe kjo ishte diçka që ne e kërkuam. 
Mendoj se kjo do të sjellë më shumë qetësi në 

zemrat e njerëzve, jo vetëm në Kosovë, dhe 
për të cilën po flasim në një rajon të tërë. Kjo 
ishte diçka me një domethënie të madhe për 
të gjithë ne. Ne diskutuam të gjitha çështjet 
e ndryshme, të rëndësishme për një rajon të 
tërë. Mund të them se jam shumë i kënaqur 
me këtë deklaratë të z. Stoltenberg që respek-
ton neutralitetin e Serbisë dhe sovranitetin 
e Serbisë. Ne nuk jemi nxitur, për të mos 
përmendur, të detyruar nga NATO, nga Sek-
retari i Përgjithshëm Stoltenberg, për të bërë 
diçka ndryshe dhe ne e konsiderojmë veten si 
partnerë. Në fund të tetorit, fillim të nëntorit, 
ne do të shënojmë 15 vjetorin e Partneritetit 
për Paqe. I bëra një ftesë z. Stoltenberg dhe 
shpresoj se ai do të gjejë mjaft kohë dhe arsye 
të mjaftueshme për të vizituar Serbinë në atë 
pjesë të vitit, sepse mendoj se do të ishte një 
konfirmim i shkëlqyeshëm i marrëdhënies 
sonë të mirë”, tha Vuçiç dhe nënvizoi se kjo 
gjithashtu “do të forcojë marrëdhëniet tona për 
të ardhmen, gjë që do të bëhet, mendoj, për 
hir të, natyrisht të Serbisë së vogël dhe popul-
lit serb. Kjo është puna ime, por gjithashtu 
mendoj se do të ishte mirë dhe do të bëhej siç 
duhet për të mirën e NATO-s gjithashtu. Ne 
diskutuam, siç e kam thënë tashmë, shumë 
çështje nga rajoni dhe, veçanërisht, të gjitha 
çështjet në lidhje me Kosovën, në lidhje me 
marrëdhëniet Beograd-Prishtinë dhe kjo kishte 
të bënte me hapësirën e ulët ajrore, kishte të 
bënte me procesin e dialogut dhe unë doja dhe 
bëra çmos për të bindur Jens Stoltenberg se 
Serbia është plotësisht e përkushtuar, 100%, 
100% e përkushtuar, në procesin e dialogut dhe 
që ne do të bëjmë më të mirën tonë në arritjen 
e një zgjidhje kompromisi. E dimë që është një 
proces nën kujdesin e BE-së dhe shpresojmë 
se do të kemi fuqinë e mjaftueshme për të 
përfunduar procesin në një mënyrë pozitive”. 
Por “nëse jo”, tha Vuçiç, “gjithsesi duhet të 
ruajmë paqen dhe stabilitetin, që është gjith-
monë më mirë sesa të kemi dhunë, incidente, 
kryengritje, trazira dhe gjithçka tjetër. Edhe 
një herë, doja të falënderoja shumë personalisht 
Jens Stoltenberg. Sepse ai ka qenë gjithmonë 
i gatshëm për të diskutuar të gjitha çështjet e 
nevojshme dhe të pazgjidhura me Serbinë. 
Dhe sa herë që kishim ndonjë lloj problemi 
ai ishte i hapur për diskutim, për të diskutuar 
gjithçka me ne, për të shqyrtuar, ose rishi-
kuar, çështje shumë të vështira nga rajoni, 
gjithmonë në një mënyrë për t’u qetësuar, 
për të qetësuar situatën dhe kjo është arsyeja 
pse unë jam thellësisht mirënjohës ndaj tij 
personalisht, dhe natyrisht ndaj partnerëve 
tanë nga NATO. Serbia do të mbetet dhe 
Serbia do të ruajë neutralitetin e saj, por kjo 
nuk do të thotë që ne nuk do të rrisim nivelin 
e aktiviteteve tona të përbashkëta. Përkun-
drazi, jam absolutisht i sigurt që mund të 
bëjmë shumë më tepër në fusha të ndryshme, 
në sfera të ndryshme dhe se mund të bash-
këpunojmë shumë më mirë në të ardhmen”, 
duke i ripërsëritur ftesën “shpresoj t’ju shoh 
shumë shpejt në Beograd dhe Serbi”, pasi 
dhe “ ky është qyteti juaj i lindjes dhe ju jeni 
gjithmonë shumë i mirëpritur.”

Presidenti Vuçiç dha spjegime gjithashtu 
pë mediat nëse kishte pasur ndonjë “temë 
të veçantë” gjatë takimit me Sekretarin e 
Përgjithshëm të NATO-s. “E vetmja gjë që 
mund të them është se - po kishte dy ose tre 
pyetje për të cilat unë insistova vërtet. Unë 
kërkova mbështetje dhe u përpoqa të insistoja 

në të”, tha ai “Unë insistova në pyetje për 
çështje, dhe mora shpjegime të shkëlqyera 
dhe përgjigje të shkëlqyera nga Jens. Për 
shkak se ai e kupton situatën në rajon, ai e 
kupton situatën në Serbi, ai i njeh të gjitha 
problemet tona, edhe pse ai përfaqëson 30 
vende, ai e di se si duhet të trajtohen prob-
lemet dhe çështjet në rajon dhe edhe një herë 
unë jam shumë mirënjohës ndaj tij që ai e 
kuptoi pozicionin tonë. Unë nuk do të flas për 
këtë publikisht. Diçka për këtë e kam thënë 
tashmë. Por ka fusha, sfera dhe çështje që ne 
i trajtuam që unë nuk do të flas publikisht, 
por gjithsesi, unë mund t’ju them se jam 
shumë i kënaqur me rezultatet.”

 
Misioni i KFOR-it 
nuk ka ndryshime në plane

“Misioni i KFOR-it është shprehja më 
e prekshme dhe konkrete e angazhimit të 
NATO-s në rajon. Ne jemi atje për të mbroj-
tur të gjitha komunitetet për të siguruar lirinë 
e lëvizjes, dhe aleatët mbeten të përkushtuar 
ndaj KFOR-it. Ky mision bazohet në një 
mandat të qartë të KB-së dhe më pas nuk 
ka ndryshime në plane, as ndryshime në 
angazhimin tonë për misionin e KFOR-it”, 
tha Sekretari i Përgjithshëm i NATO-s në 
konferencën për shtyp me presidentin serb 
Aleksandër Vuçiç më 17 maj në Selinë e 
NATO-s, në Bruksel. Të njëjtë gjë pohoi 
edhe një ditë më pas para medias në daljen 
e përbashkët me presidentin malazes Milo 
Gjukanoviç. “Misioni i KFOR-it në Kosovë 
është një mision i rëndësishëm. Bazohet në 
një mandat shumë të qartë të KB dhe është 
një nga shprehjet më të prekshme të anga-
zhimit të NATO-s për paqe dhe stabilitet në 
rajon. KFOR ndihmon për të siguruar siguri 
për të gjitha komunitetet në Kosovë dhe për 
të siguruar lirinë e lëvizjes për të gjithë që 
jetojnë atje. Sigurisht që është një vendim 
kombëtar nëse do të dërgohen trupa në mi-
sionin e KFOR-it”, sqaroi Jens Stoltenberg 
kur u pyet se çfar komenti kish ai lidhur me 
vendimin e autoriteteve malazeze për të mos 
marrë pjesë në misionin e KFOR-it këtë vit dhe 
nëse ky ky vendim mund të kishte pasoja në 
marrëdhëniet midis Malit të Zi dhe NATO-s. 
“Eshtë një vendim që duhet të merret nga 
secili aleat. Duke thënë këtë, unë natyrisht 
do të mirëpres kontributet nga Mali i Zi për 
KFOR-in, sepse kjo do të jetë një mbështetje 
për punën e rëndësishme të KFOR-it. Kjo do të 
ndihmojë në sigurimin e paqes dhe stabilitetit 
në Kosovë dhe në rajonin e gjerë dhe për Malin 
e Zi do të jetë një mënyrë për të ndihmuar në 
stabilizimin e fqinjësisë së tij dhe gjithashtu të 
punojë së bashku me aleatët e tjerë të NATO-s 
dhe partnerët në misionin e KFOR-it”, tha 
Sekretari i Përgjithshëm dhe përmendi se 
meqenëse NATO tani po përfundon Misionin e 
saj të Mbështetjes së Vendosur në Afganistan, 
“shumë aleatë, përfshirë Malin e Zi, do të kenë 
më pak angazhime në Afganistan dhe nuk do të 
kenë më asnjë prani ushtarake në Afganistan” 
dhe “mund të kontribojnë në misionet e tjera 
të NATO-s, përfshirë misionin e NATO-s 
në KFOR”. Por ai tha se gjithsesi është një 
vendim kombëtar dhe “në të njëjtën kohë unë 
mirëpres pjesëmarrjen e shtuar nga aleatët e 
NATO-s, përfshirë Malin e Zi në misionin e 
KFOR-it”. 

Kurse Presidenti i Republikës së Malit 
të Zi, Đukanoviç tha se bashkëpunimi me 
NATO-n  ishte i kënaqshëm lidhur me pjesë-
marrjen me cilësi të lartë të Malit të Zi në 
misionet e NATO-s në Afganistan, Letoni dhe 
Kosovë, por lidhur me dërgimin e trupave në 
misionin e KFOR-it ai tha se vendimet sipas 
sistemit kushtetues të Malit të Zi, meren në 
parlament, “vendimi për këtë duhet të merret 
në parlamentin e Malit të Zi”. Por lidhur me 
rritjen e pjesëmarrjes, ai mendonte se Mali i 
Zi “është një anëtar i NATO-s nga rajoni ku 
duhet të tregohet kjo pjesëmarrje dhe është 
dy herë më tepër përgjegjës për stabilitetin e 
rajonit të Ballkanit Perëndimor sesa vendet e 
tjera anëtare të NATO-s” tha ai duke qënë 
më të interesuar “për stabilitet sesa të tjerët”, 
por tha ai “duhet t’i qasemi me shumë kujdes 
kësaj çështje”. Dukanoviç tha se trupat e tyre 
ushtarake kishin përfunduar rotacionin në Af-
ganistan dhe  se  kishin një numër ushtarësh 
të stërvitur që  “janë të interesuar të marrin 
pjesë në misionet e NATO-s”, por që ky ishte 
një qëndrim i qeverisë të Malit të Zi. 

MsC. MiMoZa GoliKja

“Kjo stërvitje ka ndikim të jashtëzakonshëm në mjedisin e sigurisë 
rajonale në Ballkanin Perëndimor dhe shpreh fuqishëm qëllimin strat-
egjik dhe përkushtimin e SHBA-së dhe aleatëve të saj, mes tyre dhe 
Kosovës, për një Ballkan dhe Europë në paqe, siguri dhe stabilitet. 
Stërvitja “Defender-Europe 21” na ofron mundësinë më të mirë për 
të rritur aftësitë tona së bashku me SHBA-në dhe aleatët e partnerët 
tjerë, në mënyrë që të jemi të gatshëm t’i përgjigjemi çdo lloj krize.

Ministri i Mbrojtjes Armend 
Mehaj i shoqëruar edhe 
nga Komandanti i FSK-së 
gjenerallejtënant Rrahman 

Rama, mbajtën Konferencë për media me 
tematikë: Ushtrimi ushtarak “Defender-
Europe 21” dhe Kosova. Ministri Mehaj 
në fjalën e tij paraqiti rëndësinë e këtij 
ushtrimi për FSK-në dhe Kosovën, duke 
theksuar faktin se bashkëveprimi i FSK-
së në një ushtrim të përmasave të tilla me 
ushtrinë e SHBA-së aleatit tonë kryesor 
strategjik dhe vendeve tjera aleate, është 
një ngjarje shumë e rëndësishme. “Kjo 
stërvitje ka ndikim të jashtëzakonshëm 
në mjedisin e sigurisë rajonale në Ball-
kanin Perëndimor dhe shpreh fuqishëm 
qëllimin strategjik dhe përkushtimin 
e SHBA-së dhe aleatëve të saj, mes 
tyre dhe Kosovës, për një Ballkan dhe 
Europë në paqe, siguri dhe stabilitet. 
Stërvitja “Defender-Europe 21” na of-
ron mundësinë më të mirë për të rritur 
aftësitë tona së bashku me SHBA-në dhe 
aleatët e partnerët tjerë, në mënyrë që të 
jemi të gatshëm t’i përgjigjemi çdo lloj 
krize. Pjesëmarrja e Kosovës në këtë 
stërvitje si vend partner i SHBA-së, 
është ngjarje e rëndësishme që dëshmon 
përkushtimin e Republikës së Kosovës  
për paqen, sigurinë dhe stabilitetin ra-
jonal dhe më gjerë, përmes gatishmërisë 
dhe ndërveprimit ushtarak të FSK-së me 
forcat amerikane dhe forcat e vendeve 
partnere”, -tha minsitri Mehaj. 

Aeroporti i Gjakovës, 17 deri 29 maj 2021

“Defender Europe 21” ka 
domethënie të madhe për Kosovën 

kryerjen e detyrave. Pjesëmarrja në këtë 
ushtrim demonstron aftësinë e vendit 
për të shërbyer si partner strategjik i 
sigurisë në rajon dhe më gjerë. FSK do 
të vazhdojë të jetë pjesë e ushtrimeve dhe 
trajnimeve ndërkombëtare për të ngritur 
aftësitë e veta operacionale dhe të jetë 
e ndërveprueshme me partnerët”, -tha 
komandant Rama. 

Kosova në këtë ushtrim do të jetë 
mes16 vendeve pritëse. FSK është e 
përfshirë me 330 pjesëtar. Pjesa kryesore 
e ushtrimit do të realizohet nga data 17 
deri 29 maj 2021. Komanda e Lartë (HI-
CON) dhe Audienca Sekondare do të jenë 
të vendosur në Aeroportin e Gjakovës, 
kurse Ushtrimi Fushor do të realizohet në 
Zonën e Trajnimit në “Babaj të Bokës” 
në komunën e Gjakovës. Validimin e 
kapaciteteve të këmbësorisë do t’a bëjë 
ekipi vlerësues i KDS-së në bashkëpunim 
me ekipin ushtarak amerikan të Brigadës 
të Ndihmës së Forcave të Sigurisë (Se-
curity Force Assistance Brigade SFAB). 
Në fund të konferencës, gazetarët shtruan 
pyetje për Ministrin dhe Komandantin për 
specifikat dhe detajet e ushtrimit.

Ministri i Mbrojtjes Armend Mehaj, priti në vizitë ambasadorin e Repub-
likës së Hungarisë z. Joszef Bencze, i cili më këtë rast i uroi detyrën 

e Ministrit të Mbrojtjes. Ambasadori Bencze e vlerësoi bashkëpunimin e 
deritanishëm si shumë të mirë mes Ministrisë së Mbrojtjes të Kosovës dhe 
asaj të Hungarisë, duke shprehur gatishmërinë që ky bashkëpunim në të 
ardhmen të thellohet edhe më shumë në fushat me interes të përbashkët. 
Ministri Mehaj e njoftoi mysafirin me zhvillimet e deritanishme në Ministri 
dhe FSK, duke e njoftuar për objektivat dhe prioritet që ai ka si Ministër i 
Mbrojtjes. Po ashtu Ministri Mehaj vlerësoi lart kontributin e Hungarisë si në 
angazhimet në KFOR dhe bashkëpunimin dypalësh mes dy ministrive si dhe 
bashkëpunimin e mirë mes FSK-së dhe ushtrisë së Hungarisë, me zotimin se 
ky bashkëpunim do të thellohet edhe më tej, në interes të dy vendeve, atë të 
sigurisë së përbashkët në rajon dhe me gjerë.  Gjithashtu ministri i Mbrojtjes, 
Armend Mehaj, ka pritur në takim, ambasadoren e Finlandës në Kosovë, znj.
Pia Stjernvall. Me këtë rast, ambasadorja Stjernvall, uroi ministrin Mehaj 
për detyrën si dhe shprehu vullnetin e saj dhe shtetit finlandez për fuqizimin 
e bashkëpunimit dypalësh me theks në fushën e sigurisë dhe mbrojtjes duke 
vlerësuar lart procesin e zhvillimit dhe avancimit të Ministrisë së Mbrojtjes 
dhe FSK-së. Nga ana e tij, ministri Mehaj shprehu mirënjohjen e lartë për 
Finlandën në mbështetjen e ofruar për të arriturat e deritashme të vendit 
dhe Ministrisë së Mbrojtjes. Gjithashtu, ministri Mehaj dhe ambasadorja 
Stjernvall u pajtuan për zgjerimin e bashkëpunimit në fushat me interes të 
përbashkët të ministrive të mbrojtjes së dy vendeve.

dhe aftësive të saj për të përmbushur 
standardet e NATO-s. Në këtë kon-
tekst, ai shprehu besimin se përvoja 
e Malit të Zi në rrugën e anëtarësimit 
të plotë në Aleancë do të jetë e paçm-
ueshme për Kosovën, e cila ndan të 
njëjtin qëllim të politikës së jashtme. 
Mehaj vlerësoi rezultatet e arritura nga 
Mali i Zi në rrugën drejt integrimit 

europian, i cili dëshmon për anga-
zhimin e Malit të Zi për promovimin 
e vlerave europiane, si dhe ruajtjen 
e paqes dhe stabilitetit në rajonin 
e Ballkanit Perëndimor.Në fund të 
bisedës, bashkëbiseduesit shprehën 
shpresën se do të kishte mundësi dhe 
që ata do të takoheshin personalisht në 
periudhën e ardhshme.

FSK do të vazhdojë të jetë pjesë e ushtrimeve dhe trajnimeve ndërkombëtare për të 
ngritur aftësitë e veta operacionale dhe të jetë e ndërveprueshme me partnerët 

Ministri i Mbrojtjes Armend 
Mehaj, përmes një video-
konference, bisedoi me 

homologen e tij, ministren e Mbrojtjes 
së Malit të Zi, Olivera Injac. Me këtë 
rast, ministrja Injac e uroi ministrin 
Mehaj për detyrën duke shprehur 
vulllnetin në zgjerimin e mëtejmë të 
bashkëpunimit bilateral në kuadër të 
Memorandumit të Mirëkuptimit mes 
dy ministrive në fushat me interes 
të përbashkët, duke theksuar edhe 
procesin e menaxhimit të krizës së 
pandemisë COVID-19. 

Ministri Mehaj falënderoi për 
organizimin e takimit dhe shprehu 
besimin se bashkëpunimi dypalësh 
midis Malit të Zi dhe Kosovës në 
fushën e mbrojtjes do të zhvillohet më 
tej gjatë mandatit të tij. Ai theksoi se 
Forca e Sigurisë së Kosovës mbetet e 
përkushtuar në forcimin e kapacitetit 

MInIStRI MEHAJ DHE HoMoloGIA E MAlIt të ZI olIvERA InJAc 

Kosovë-Mali Zi: Memorandum 
Mirëkuptimi në fushën e mbrojtjes 

KoSovë-HunGARI-FInlAnDë

Bashkëpunimi ushtarak 
do të thellohet edhe më tej 

Ndërsa në fjalën e tij komandanti 
i FSK-së u përqendrua te objektivat 
e ushtrimit, nivelin e përgatitjeve, 
gatishmërinë e trupave për ndërveprim 

dhe koordinim me ushtritë tjera në ter-
ren dhe objektivat që priten të arrihen. 
“Ky ushtrim ka për qëllim të ndërtojë 
gatishmërinë operacionale dhe ndërve-

prueshmërinë mes gjithë aleatëve dhe 
partnerëve. Përfshirja e FSK-së në 
këtë ushtrim ka domethënie të madhe 
dhe ngre aftësitë e personelit tonë në 

Në 3 vitet e fundit ne kemi pasur një bashkëpunim intensiv të fortë të 

mbrojtjes, veçanërisht në fushën e shërbimeve tona të sigurisë dhe in-

teligjencës, të cilat tashmë janë mbështetur dy herë drejtpërdrejt nga ho-

mologët e tyre çekë. Për më tepër, në periudhën e kaluar, Republika Çeke ka 

dhënë një mbështetje vërtet serioze për të forcuar dhe ndërtuar kapacitetet 

tona MABK të cilat janë pjesë e qëllimeve tona të kapaciteteve të NATO-s. 

Ministri i Mbrojtjes i Re-
publikës Çeke, Lubomir 
Metnar, ka zhvilluar një 
vizitë zyrtare në Maqe-

doninë e Veriut, ku ështëmirëpritur 
ngrohtësisht nga ministrja e Mbrojtjes 
Radmilla Shekerinska e cila vlerësoi 
bashkëpunimin e mbrojtjes ndërmjet dy 
vendeve si të shkëlqyeshëm.“Republika 
Çeke është me të vërtetë një nga aleatët 
e parë që na bashkohet në mbështetjen 
dhe trajtimin e pasojave të krizës së 
Koronës. Në 3 vitet e fundit ne kemi 
pasur një bashkëpunim intensiv të 
fortë të mbrojtjes, veçanërisht në 
fushën e shërbimeve tona të sigurisë 
dhe inteligjencës, të cilat tashmë janë 
mbështetur dy herë drejtpërdrejt nga 
homologët e tyre çekë. Për më tepër, në 
periudhën e kaluar, Republika Çeke ka 
dhënë një mbështetje vërtet serioze për 
të forcuar dhe ndërtuar kapacitetet tona 
MABK të cilat janë pjesë e qëllimeve 
tona të kapaciteteve të NATO-s. 

“Unë gjithashtu pres që pajisjet që 
do të shkojnë direkt në këmbësorinë tonë 
të lehtë do të jenë këtu në gusht dhe do 
të jenë në dispozicion të njësive tona 
si në kohë krize ashtu edhe në kushte 
operacionesh,” -tha Shekerinska.

Ajo ftoi Forcat e Armatosura Çeke 
të marrin pjesë në stërvitje të përbashkë-
ta me ushtrinë maqedonase në poligonin 
Krivollak, i cili po bëhet një strukturë 
e NATO-s, dhe të përdorin bashkërisht 
Qendrën për Marrëdhëniet me Pub-
likun, e cila po rritet në një Qendër 
për Luftimin e Lajmeve të Rreme. 
Shekerinska posaçërisht theksoi dhe 
falënderoi për mbështetjen po aq të fortë 
të Republikës Çeke për anëtarësimin e 
Maqedonisë së Veriut në NATO, por 
edhe në BE.

“Maqedonia e Veriut ka treguar në 
NATO se fjala jonë është e vlefshme 
dhe se atë që ne e paralajmërojmë mund 
ta realizojmë. Këtë duam ta tregojmë 
edhe në aspektin e qëllimit tonë të dytë 
strategjik, dhe ky është fillimi i negoci-
atave me BE-në. Ky takim dhe të gjitha 
takimet që ministrja e Mbrojtjes do të 
ketë do të jenë në shenjë të mirënjohjes 
së madhe për të gjitha institucionet 
tona për mbështetjen e vazhdueshme 
të Republikës Çeke e cila ishte shumë 
publike, e qartë dhe e drejtpërdrejtë vitin 
e kaluar në drejtim të anëtarësimit tonë 
në BE. Republika Çeke dhe Maqedo-
nia e Veriut ndajnë një vizion për një 
Ballkan të qëndrueshëm. Nëse duam të 
zhvillojmë një Ballkan të qëndrueshëm, 
receta është fillimi i negociatave me BE-
në për Maqedoninë e Veriut. 

“Kjo është arsyeja pse unë dua të 
falënderoj Republikën Çeke për pozi-
cionin e qartë që tregon se negociatat me 
Maqedoninë e Veriut duhet të fillojnë,” 
-tha Shekerinska.

Ministri çek i Mbrojtjes, Lubomir 
Metnar riafirmon mbështetjen e fortë 
të vendit të tij për anëtarësimin e 
Maqedonisë së Veriut në NATO dhe 

Ministrja Shekerinska priti homologun lubomir Metnar

Maqedonia e Veriut-Çeki: Bashkëpunim 
intensiv në fushën e mbrojtjes 

BE.“Ballkani Perëndimor ka qenë një 
prioritet i gjatë i politikës së jashtme 
për ne dhe marrëdhëniet tona bilaterale 
kanë një traditë të fortë. Ne gjithmonë 
kemi mbështetur hyrjen e Maqedonisë së 
Veriut në NATO dhe jam i kënaqur që 
vitin e kaluar i gjithë procesi u përfundua 

me sukses. Unë besoj se anëtarësimi juaj 
në Aleancë do të forcojë stabilitetin në 
të gjithë rajonin. “Unë dua të theksoj 
se Republika Çeke mbështet fuqimisht 
pranimin e Maqedonisë së Veriut në 
BE,” -tha Metnar.Si një argument shtesë 
në forcimin e bashkëpunimit dypalësh, 

Nënshkruhet Memorandumi i Mirëkuptimit dhe Bashkëpunimit Teknik i cili do të rrisë 
gatishmërinë luftarake, forcimin e bashkëpunimit dypalësh, por edhe rritjen e ushtrisë 

dhe kapacitetet e menaxhimit të krizave policore

Ministrat e Mbrojtjes dhe të Brendshëm 
Shekerinska dhe Spasovski, me Ministrin 
Metnar nënshkruan një Memorandum të 
Mirëkuptimit dhe Bashkëpunimit Teknik 
midis tre ministrive. Memorandumi hap 
mundësinë për harmonizimin dhe nën-
shkrimin e një Marrëveshje Qeveri me 

Qeveri për riparimin e helikopterëve të 
transportit të Ministrisë së Mbrojtjes dhe 
Ministrisë së Brendshme, e cila do të rrisë 
gatishmërinë tonë luftarake, forcimin e 
bashkëpunimit dypalësh, por edhe rritjen 
e ushtrisë dhe kapacitetet e menaxhimit 
të krizave policore.

Në një deklaratë për mediat, ministrja Shek-
erinska informoi se ka filluar evakuimi 
mjekësor i nënkolonelit të Armatës që 

merr pjesë në misionin europian në Republikën 
e Afrikës Qendrore, pasi ai u testua pozitiv për 
koronavirus.“Një nga pjesëtarët e Armatës sonë, 
nënkolonel që merr pjesë në misionin europian në 
Republikën e Afrikës Qendrore, u testua pozitiv 
për koronavirusin javën e kaluar dhe për shkak 
se gjendja nuk u perceptua nga ekspertët mjekë-
sorë si plotësisht nën kontroll, me rekomandi-
min e ekspertëve mjekësorë brenda misionit të 
BE-së, ai do të kthehet në shtëpi me evakuim 
mjekësor në Shkup. Këtë evakuim mjekësor e 
kemi bërë në bashkëpunim me Shërbimet Eu-
ropiane të Marrëdhënieve me Jashtë dhe dua të 
falënderoj të gjitha institucionet vendore dhe 
europiane që e ndihmuan. Nënkoloneli është 
në gjendje të mirë, këtë mëngjes kam dëgjuar 
nga anëtarët e familjes së tij dhe me të vërtetë 
pres që gjithçka të shkojë mirë. Por ne kemi 
treguar se kujdesemi për pjesëtarët tanë edhe 
në mundësinë më të vogël të një problem-”, 
deklaroi ministrja. “Dua t’ju siguroj, tha ajo, 

që ne e morëm vendimin relativisht shpejt, por ajo 
që është më e rëndësishmja është se kemi pasur një 
bashkëpunim të shkëlqyeshëm si me autoritetet tona 
shëndetësore ashtu edhe me institucionet europiane. 
Unë pres që menjëherë pas këtij transporti mjekësor, 
i cili nuk është i lehtë për kolegun tonë, nënkoloneli 
do të dërgohet menjëherë në Klinikën e Sëmundjeve 

Infektive për të monitoruar gjendjen. Megjithatë, arsyeja 
kryesore pse vendosëm të evakuojmë është fakti që në 
RAQ brenda misionit të BE-së ekziston vetëm një spital 
ROLE 2, i cili nuk ka mundësi për të siguruar ndihmë 
të plotë nëse gjendja e tij përkeqësohet. “U dakorduam 
se ishte më mirë të parandalojmë sesa të merremi me 
pasojat,” -tha ministrja Shekerinska.

Evakuohet nënkoloneli i Armatës nga misioni
 europian në Republikën e Afrikës Qendrore 

Për të siguruar integrimin e Aleatëve të Europës Jugore në arenën e Policimit 

Ajror të NATO-s, Qendra e Operacioneve të Kombinuara Ajrore CAOC-Tor-

rejón ka vendosur kërkesat dhe praktikat më të mira për bashkëpunimin, për të 

mundësuar suksesin e Misionit të Policimit Ajror. Trajnimi shërbeu për të forc-

uar aftësitë me forcat ajrore të Maqedonisë së Veriut dhe Malit të Zi dhe për 

t’u njohur me operatorët me strukturën e Komandës dhe Kontrollit të NATO-s 

dhe përgjegjësitë e Qendrës së Kontrollit dhe Raportimit.

Qendra e Operacioneve 
të Kombinuara Ajrore 
(CAOC) në Torrejón, 
Spanjë zhvilloi pro-

cesin e Policimit të Ajrit CAOC 
(ICAPP) për forcat ajrore të 
Aleatëve të Maqedonisë së Veriut 
dhe Malit të Zi.Javën e kaluar, 
personeli i Qendrës së Opera-
cioneve të Kombinuara Ajrore 
(CAOC) në Torrejón, Spanjë 
punoi me përfaqësuesit e të dy 
Aleatëve për të arritur një tjetër 
moment historik në rrugën drejt 
integrimit të plotë në sistemin e 
integruar të mbrojtjes ajrore dhe 
raketore të NATO-s.

Për të siguruar integrimin 
e Aleatëve të Europës Jugore 
në arenën e Policimit Ajror të 
NATO-s, Qendra e Operacioneve 
të Kombinuara Ajrore CAOC-
Torrejón ka vendosur kërkesat 
dhe praktikat më të mira për 
bashkëpunimin, për të mundësuar 
suksesin e Misionit të Policimit 
Ajror. Trajnimi shërbeu për të 
forcuar aftësitë me forcat ajrore 
të Maqedonisë së Veriut dhe Malit 
të Zi dhe për t’u njohur me opera-
torët me strukturën e Komandës 
dhe Kontrollit të NATO-s dhe 
përgjegjësitë e Qendrës së Kon-
trollit dhe Raportimit.

Për më tepër, kjo përpjekje 

Qendra e operacioneve të Kombinuara Ajrore (cAoc) në torrejón

Mali i Zi në sistemin e mbrojtjes 
ajrore dhe raketore të NATO-s

inkurajon integrimin e procedurave 
të ndryshme kombëtare në kontek-
stin më të madh të NATO-s, i cili 
pasuroi ndërveprimin dhe aftësitë e 
sinergjizuara të partneritetit.“Ne po 
zgjerojmë ekipin tonë për të përfshirë 
kolegë të rinj. Me këtë hyrje në pro-
cesin e Policimit Ajror ne sigurojmë 
që po ndajmë të njëjtat procedura për 
të përmbushur misionin tonë për të 
mbrojtur hapësirën ajrore të vendeve 
të NATO-s”, -tha Gjenerallejtënant 
Fernando de la Cruz, Komandant 
i CAOC Torrejón. Qendra e Op-
eracioneve të Kombinuara Ajrore 
(CAOC) në Torrejón, ndodhet në 
veri l indje të Madridi t ,  Spanjë. 
Zona e tij e përgjegjësisë mbulon 
më shumë se 10 milion kilometra 
katrorë dhe 14 vende të NATO-s, 
ku përfshihet edhe Maqedonia e 
Veriut, Aleati i 30-të, i përfshirë. 
CAOC Torrejón, Spanjë siguron 
sigurinë e hapësirës ajrore duke 
kryer misione të Policimit Ajror në 
një përpjekje kolektive me Aleancën 
e NATO-s.

Drejtori i Përgjithshëm i Drejtorisë për Menaxhimin e Burimeve Njerë-
zore, Burimeve Njerëzore dhe Statusit, Vesna Mijović, ka zhvilluar një 

takim virtual nëpërmjet një video-konference, me Drejtorin e Përgjithshëm 
për Personelin në Ministrinë Federale të Mbrojtjes të Republikës Federale 
të Gjermanisë, Lejtnantin e Përgjithshëm Klaus von Heimendahl.

Qëllimi i takimit ishte shkëmbimi dhe prezantimi i praktikave më të mira 
në lidhje me përbërjen e rezervës dhe sistemin e tranzicionit, të cilat janë 
çështje të rëndësishme që bazohen në dokumente të brendshme strategjike 
dhe pjesërisht në legjislacion, veçanërisht kur bëhet fjalë për rezervat.

Mijović prezantoi vizionin e menaxhimit të burimeve njerëzore në 
Ministrinë e Mbrojtjes dhe Ushtrinë e Malit të Zi, veçanërisht në kontekstin 
e aleancës së NATO-s dhe rëndësinë e krijimit të një sistemi rezervë, në 
kryerjen e misioneve dhe detyrave të caktuara të Ushtrisë dhe forcimin e 
forcave të mbrojtjes. Nga ana tjetër, futja e sistemit të tranzicionit duhet 
të shqetësojë punonjësit që janë forca lëvizëse e çdo organizate, përfshirë 
këtë ministri. Ajo vuri në dukje se përvoja afatgjatë e Ministrisë Federale 
të Mbrojtjes së Gjermanisë në menaxhimin e këtyre proceseve mund të 
shërbejë si një udhëzues për krijimin e cilësisë më të lartë dhe praktikave 
më të zbatueshme në sistemin tonë.

Gjenerallejtënant Klaus von Heimendahl iu referua rëndësisë së burimeve 
njerëzore në terma cilësorë dhe sasiorë, e cila është gjithashtu një sfidë, 
kështu që shkëmbimi i përvojave, siç është ky takim është një përfitim, jo 
vetëm për NATO-n por edhe për anëtarët e saj.

sektorit të mbrojtjes malazeze. Pesic 
theksoi rëndësinë e mbështetjes së dhënë 
nga Mbretëria e Bashkuar për Ministrinë 
e Mbrojtjes dhe Ushtrinë e Malit të Zi 
në drejtim të ndërtimit të kapaciteteve në 
fushën e burimeve njerëzore, veçanërisht 
duke theksuar rëndësinë e trajnimit të 
oficerëve të Ushtrisë Malazeze në insti-
tucionet prestigjioze arsimore ushtarake 

dhe qendrat e trajnimit.Hogan Hern 
shprehu angazhiminse bashkëpunimi 
dypalësh do të vazhdojë të zhvillohet 
më tej, duke identifikuar modele të reja 
bashkëpunimi, por edhe duke forcuar 
projektet dhe aktivitetet ekzistuese në 
fushat me interes të përbashkët. Ai 
i paraqiti Gjeneralit Pesic përbërësit 
kryesorë dhe qëllimet e Strategjisë 
së Re Gjithëpërfshirëse për Politikën 
e Jashtme dhe Mbrojtjes Britanike, 
duke theksuar se Mbretëria e Bashkuar 
mbetet e përkushtuar ndaj Ballkanit 
Perëndimor, si dhe për ruajtjen e paqes 
dhe sigurisë në rajon.Pesic dhe Hogan 
Hearn ranë dakord që të dy vendet 
do të vazhdojnë të trashëgojnë bash-
këpunim të shkëlqyeshëm mbrojtës 
dypalësh, duke siguruar përpjekje të 
përbashkëta për të kapërcyer sfidat 
e paraqitura nga pandemia e virusit 
COVID-19, në mënyrë që të zbatojnë 
aktivitetet e përbashkëta.

Me këtë hyrje në procesin e Policimit Ajror, Aleanca ndan të njëjtat procedura 
për të përmbushur misionin për të mbrojtur hapësirën ajrore të vendeve të NATO-s

Drejtori i Përgjithshëm i Drejto-
risë për Politikën e Mbrojtjes 
dhe Planifikimit, Gjeneralma-

jori Rajko Pesic, ka zhvilluar një 
bisedë përmes video-konferencës me 
Drejtorin për Politikën e Sigurisë Eu-
ro-Atlantike të Ministrisë së Mbrojtjes 
të Mbretërisë së Bashkuar të Britanisë 
së Madhe dhe Irlandës së Veriut, Da-
vid Hogan Hern. Gjeneralmajori Pesic 
shprehu kënaqësinë për mundësinë 
që i jepet për të biseduar përsëri me 
Drejtorin e Përgjithshëm Hogan 
Hearn, duke theksuar bashkëpunimin 
shumë domethënës dhe cilësor midis 
Malit të Zi dhe Mbretërisë së Bashkuar 
në fushën e mbrojtjes. Ai falënderoi 
për mbështetjen e vazhdueshme të 
Mbretërisë së Bashkuar në drejtim 
të luftimit të pandemisë së virusit 
COVID-19, si dhe në procesin e 
modernizimit të Ushtrisë së Malit të 
Zi dhe reformën e përgjithshme të 

Të përfitohet nga eksperienca 
gjermane për burimet njerëzore

GJEnERAlMAJoRI RAJKo PESIc-DAvID HoGAn HERn

Bashkëpunim dypalësh në mbrojtje 
me Mbretërinë e Bashkuar

Aviacioni luftarak ka një traditë solide, ndërsa pilotët Radull Millkov dhe 

Prodan Tarakçiev realizuanfluturimin e parë luftarak në Europë  më 16 

tetor 1912.Forcat Ushtarake-Ajrore kanë detyrën ta garantojnë sovran-

itetin e Bullgarisë. Pilotët gjenden në një gatishmëri të përhershme për të 

reaguar në çdo situatë të jashtëzakonshme me karakter joushtarak-zjarr, 

transportimi urgjent i qytetarëve të plagosur, ose të sëmurë rëndë etj.

6 maji është dita e trimërisë dhe 
festa e ushtrisë bullgare. Mirëpo, 
për të dytin vit radhazi pandemia 
Covid-19 prishi një traditë që 

daton që në vitin 1993. Megjithatë, u 
zhvillua një demonstrim i fuqisë ush-
tarake, edhe pse pa publik. Efektivë të 
Forcave Tokësore, Forcat Ajrore dhe 
ato Detare dhe Komanda e Përbashkët 
e Operacioneve Speciale në garnizone 
të ndryshme në vend (Kazanllëk, Varna, 
në poligonin Crënça dhe në bazën ajrore 
“Graf Ignatievo”) demonstruan aftësitë 
e tyre luftarake. Rituali solemn i bekimit 
të flamujve luftarakë dhe i flamujve të 
shenjtëu  zhvillua përpara Monumentit 
të Luftëtarit të Panjohur në kryeqytet. 
Në qiellin mbi Sofje fluturuan avionë 
të Forcave Ushtarake-Ajrore. Baza 
ajrore “Graf Ignatievo”, ku është ba-
zuar një pjesë e teknikës së aviacionit 
të Bullgarisë, sivjet festoi 70 vjetorine 
krijimit. Komandanti i saj, gjenerali 
i brigadës Nikollaj Rusev, thotë:“Si 
ditëlindje e bazës konsiderohet 17 maji 
1951, kur në territorin e aeroportit u 
formua Regjimenti i 19 luftarak i avia-
cionit, i cili është prototipi i bazës sonë 
ajrore sot.”

Aviacioni luftarak ka një traditë 
solide, ndërsa pilotët Radull Millkov dhe 
Prodan Tarakçiev realizuanfluturimin 
e parë luftarak në Europë  më 16 tetor 
1912.Forcat Ushtarake-Ajrore kanë 
detyrën t΄a garantojnë sovranitetin e 
Bullgarisë. Pilotët gjenden në një gatish-
mëri të përhershme për të reaguar në çdo 

70 vjetori i bazës ajrore bullgare

“Graf Ignatievo”-shtëpia 
e aviacionit luftarak bullgar

situatë të jashtëzakonshme me karakter 
joushtarak-zjarr, transportimi urgjent i 
qytetarëve të plagosur, ose të sëmurë 
rëndë etj. Pikërisht për këtë shkak mod-
ernizimi i tyre është me rëndësi kyçe. 
Megjithëse në fillim të këtij mijëvjeçari 
aeroporti afër fshatit Graf Ignatievo të 

Plovidivit ishte një nga më modernët në 
Gadishullin Ballkanik, tani ushtarakët 
atje po përgatiten për një remont të 
ri. Ai është motivuar me furnizimin e 
pritur të avionëve luftarakë F-16 Block 
70, shtëpia e të cilave do të jetë objekti 
ushtarak.“Do të ndërtojmë një zonë të 

Do të ndërtohet një zonë e re e veçantë që do të përdoret për ruajtjen dhe funksionimin 
e avionëve amerikanë luftarakë F-16 Block 70

re të veçantë që do të përdoret për rua-
jtjen dhe funksionimin e avionëve F-16, 
do të rinovojmë infrastrukturën aktuale, 
por gjithashtu do të ndërtojmë një të re. 
Rinovimi i plotë i bazës ajrore duhet të 
bëhet deri në mesin e vitit 2023, pas të 
cilit do të jemi gati të pranojmë aeroplanin 

e ri”, -shpjegoi gjenerali i brigadës Nikol-
laj Rusev.Sipas fjalëve të komandantit, 
trajnimi i pilotëve tashmë është duke u 
zhvilluar:“Sipas një kontrate me qeverinë 
e SHBA-së, ne duhet të trajnojmë 12 pi-
lotë me opsionin për stërvitjen edhe të dy 
pilotëve të tjerë. Vitin e kaluar katër pilotë 
u nisën për trajnim në SHBA dhe tashmë 
janë duke u përgatitur. Kështu, kur pilotët 
e parë të kthehen në vitin 2023, ata do të 
vazhdojnë trajnimin e tyre në Bullgari në 
avionët tashmë të ardhur F-16 Block 70. Në 
verë pritet të dërgojmë edhe dy pilotë dhe 
kështu gjithsej gjashtë pilotë do të trajnohen 
në SHBA, ndërsa të tjerët do të dërgohen 
në vitin 2022”. Në përfundim, komandanti 
i bazës ajrore Graf Ignatievo, i falënderoi 
ushtarakët e udhëhequr nga ai, të cilët e 
zbatojnë me vendosmëri betimin e tyre 
duke e vendosur në vend të parë shërbimin 
ndaj Atdheut. Gjenerali i brigadës Nikol-
laj Rusev shprehu shpresën se puna për 
ringjalljen e Forcave Ajrore Bullgare do të 
realizohet deri në fund.

Për të eliminuar copëzimin e padrejtë të vendit tonë sipas 
Traktatit të Berlinit nga viti 1878, Bullgaria zhvillon katër 
luftëra për bashkimin kombëtar. Kurse më vonë, e vendosur 

nën komandën sovjetike, përfshihet në fazën përfundimtare të 
Luftës së Dytë Botërore. Shumë trima bullgarë lanë kockat e tyre 
në fushën e betejës, kurse lufta e tyre vetëmohuese lavdëron emrin 
e gjeneralëve të cilët kanë drejtuar betejat. 

Libri i parë nga vargu “Gjeneralët bullgarë 1878-1946. Me 
dinjitet dhe nder” tregon për 125 ushtarakë të lartë nga Mbretëria 
e Tretë Bullgare. Disa prej tyre të njohur dhe deri më sot, kurse të 
tjerë të zhytur në harresë. Që të gjithë ata i kanë shërbyer atdheut 
në luftë dhe në paqe dhe kanë ndarë fatkeqësitë e veta me ushtarët 
e vet. Mjerisht, shumë nga gjeneralët, të cilët kanë vënë themelet 
e ushtrisë bullgare, janë gjykuar me faj dhe pa faj, të arrestuar dhe 
të vrarë. “Nxjerrja e emrave të tyre nga harresa e pamerituar 
është e rëndësishme, që të kuptohet atë që secili prej tyre vë në 
emër të përmbushjes së betimit për besnikëri ndaj Atdheut dhe të 
idealeve të vlefshme deri më sot - thotë docentja Sonja Penkova, 
autore e librit bashkë me profesorin Todor Petrov. - Zakonisht 
ne i njohim ata gjeneralë, të lidhur me ngjarje të shënuara nga 
historia ushtarake, por në anë mbeten shumë ushtarakë të lartë, 
meritat e të cilëve nuk kanë qenë në fushën luftarake. Por, ata 
kanë kontribut në krijimin e ushtrisë, në formimin e filozofisë 
së saj dhe të të gjitha detajeve, të cilat krijojnë pamjen e saj të 
përgjithshme. Del se, edhe në fitoret e parealizuara ka rezistencë 
dhe durim të madh dhe përpjekje supreme, të investuar në emër 
të interesave kombëtare bullgare. Dhe një pjesë e madhe nga 
këta njerëz bëjnë pikërisht këtë”.

Sa i përket cilësive dhe përgatitjes profesionale, me të cilat 
janë dalluar ushtarakët e lartë në Bullgarinë e pasçlirimit, autorja e 

botimit përgjithëson: “Përveç shkollës ushtarake bullgare, gjeneralët 
mbarojnë shkolla dhe akademi prestigjioze, si në Rusi, kështu dhe 
në Europën Perëndimorenë Itali, Austro-Hungari, Francë, Belgjikë, 
Gjermani - tregon docentja Sonja Penkova. Një pjesë e madhe prej 
tyre kanë po kështu një arsim 
dhe edukim qytetar në fushën e 
drejtësisë, të mjekësisë dhe të 
teknikës. Kështu që këta njerëz 
kanë një arsim mjaft serioz dhe 
nuk hyjnë në emërtimin e gradës 
“Gjeneralë” vetëm me një shkollë 
ushtarake të përfunduar. Në sajë 
të përgatitjes së tyre profesionale 
ata kalojnë një rrugë të gjatë nëpër 
shkallën e hierarkisë ushtarake dhe 
me veprimet e veta mbrojnë atë të 
cilën e kanë mësuar dhe në fushën 
e betejës.”

Përveç ndjekjes së rrugës së 
vet thjesht ushtarake, gjeneralët 
nga Mbretëria e Tretë Bullgare 
shfaqen dhe si figura publike, disa 
bëhen deputetë dhe madje drej-

tojnë dhe Kuvendin Popullor, të tjerë kthehen në liderë të partive dhe 
zhvillojnë një veprimtari politike. Takohen dhe diplomatë, drejtorë të 
ndërmarrjeve dhe bankave, autorë të monografive, studiove, librave, 
memoareve. Por çfarëdo që të bëjnë në fushën e betejës, në prapavijë 

ose në rezervë, ata gjithmonë udhëhiqen nga motive patriotike, 
të mbjella në ta akoma që në një moshë të njomë.  

“Ajo të cilën e lënë gjeneralët si trashëgimi, është një 
përkushtim mbi kauzën Bullgaria, pa rëndësi se me çfarë 
mjetesh do të mbrohet -thotë docentja Sonja Penkova. 
-Besnikëria në të cilën ata betohen, duke shkelur në radhët 
e ushtrisë, ata i predikojnë deri në orën e tyre të fundit, 
me gjithë kataklizmat serioze, përmes të cilave kalon jeta 
e tyre. Një pjesë e madhe nga këta njerëz të denjë, të cilët 
i kanë dhënë shumë Bullgarisë, e përfundojnë udhëtimin e 
tyre tokësor të dënuar nga Gjykata Popullore ose të push-
katuar, kurse të tjerë të vrarë pa gjyq ose dënim”.  

Vargu i librave do të përfshijë emrat e mbi 500 gjen-
eralëve, një pjesë nga historia ushtarake e Bullgarisë nga 
Çlirimi deri në shpalljen e saj për republikë popullore. 
Docentja Sonja Penkova shpreson që ndonjë historian të 
studiojë gjeneralitetin po kështu gjatë socializmit dhe kohës 
sonë. “Do të jetë tepër kureshtare se në çfarë do të çojnë këto 
paralele”,-shton ajo.

nJë BotIM PëR 125 GJEnERAlët BullGARë

“Gjeneralët bullgarë 1878-
1946, dinjitet dhe nder” 

nataniela vasileva

76 vite pas Ditës së Fitores, 
kapitullimit gjerman më 
8 maj 1945, që i dha 
fund luftimeve fizike 

në Frontin Perëndimor në Luftën e Dytë 
Botërore, mbeten ende jo pak mite dhe 
idetë gabuara mbi atë luftë. “Time” 
pyeti historianin e Muzeut Kombëtar të 
Luftës së Dytë Botërore, Rob Sitino, se 
cilat janë mitet kryesore, me studimin e 
të cilave ai është marrë për shumë vite. 
Si profesor i historisë ushtarake, Sitino 
është autor i 10 librave. Ja cilat janë 
sipas tij 5 mitet më të mëdha të Luftës 
së Dytë Botërore:

Miti Nr.1: Presidenti amerikan 
Ruzvelt, ishte informuar paraprakisht 
për sulmin mbi Pearl Harbor

Unë e quaj këtë mitin më të madh të 
Luftës së Dytë Botërore. Njerëzit janë 
të gatshëm të besojnë të gjitha llojet e 
teorive më të çmendura të konspiracionit. 
Por nuk ka asnjë dokument që të tregojë 
se Ruzvelti e dinte paraprakisht atë që do 
të ndodhte në Pearl Harbor.Që në fillim, 
ka pasur një grup studiuesish “revizion-
istë”, të cilët e kanë mbështetur këtë 
teori. Por libri i Xhon Toland në vitin 
1982, që fliste për një “Seaman Z”, që i 
dërgoi Uashingtonit një mesazh në lidhje 
me sulmin në Pearl Harbor, nuk u mor 
asnjëherë seriozisht.

Miti Nr.2: Ervin Romel ose “Dhel-
pra e Shkretëtirës”, ishte gjenerali më 
i madh gjerman i të gjitha kohërave

Romel ishte drejtues i një batalioni 
alpin këmbësorësh në Luftën e Parë 
Botërore. Ai e përsosi artin e sulmit të 
shpejtë dhe të befasishëm. Trupat e tij 
shfaqeshin papritmas mbi një kreshtë 
mali, duke zënë në befasi armikun e tyre. 
Kjo i dha atij vlerësime të mëdha nga 
eprorët.Në periudhën midis 2 luftërave, 

dhe në fund për humbjen e saj nga 
Gjermania.

Miti Nr.4: Japonia mund ta kishte 
fituar Luftën e Dytë Botërore, sikur 
përveç anijeve të kishte bombarduar 
edhe depozitat e naftës në Pearl Har-
bour

Unë mendoj se kjo mund ta vononte 
vetëm për disa muaj fitoren e SHBA-së. 
Japonia nuk donte të pushtonte Amer-
ikën. Tokio dëshironte një lloj lufte të 
kufizuar:të shkatërronte flotën ameri-
kane dhe të ndërtonte një perandori të 
madhe në Paqësor, gjatë kohës që ne do 
të ishim duke e rindërtuar flotën tonë.

Kur të ishim gati për veprim, pe-
rimetri i mbrojtjes japoneze do të ishte 
aq i fortë, sa që Shtetet e Bashkuara nuk 
do të kishin vullnet për të luftuar përtej 
Paqësorit. Edhe nëse Japonia shkatër-
roi rezervuarët e karburantit, ne do t’i 
kishim rikuperuar shpejt ato.

Miti Nr.5: Lufta e Dytë Botërore 
pati disa pika kthese

Nëse lexoni histori të Luftës së 
Dytë Botërore, autorët përmendin 
dhjetëra pika kthese. Në Paqësor, 
thuhet se kjo ndodhi në qershor të vitit 
1942, kur forcat amerikane fundosën 
katër aeroplanmbajtëse japoneze në 
Miduej. Shumë të tjerë përmendin 
Stalingradin apo Betejën e Kurskut 
në vitin 1943. Por çështja është që 
nëse ka kaq shumë pika kthese në 
Luftën e Dytë Botërore, atëherë unë 
nuk jam i sigurt se ka pasur realisht 
ndonjë të tillë.

i dikujt tjetër. Por logjistika është gjithçka 
në luftën në shkretëtirë.

Çdo shishe uji, çdo predhë, çdo 
serbator karburanti duhej të transporto-
hej nga Europa kontinentale. Akti i tij i 
fundit ishte të përpiqej të parandalonte 
“D Day”, pushtimin nga aleatët perëndi-
morë më 6 qershor 1944, dhe ai dështoi 
plotësisht.

Miti Nr.3: Hitleri ishte fajtori i 
vetëm për humbjen e Gjermanisë në 
Luftën e Dytë Botërore

Ky koncept gjendet në 90 për qind të 
librave të shkruar për luftën në Europë. 
Sipas tyre çdo gabim, çdo kthesë e gabuar 
që bënë gjermanët, çdo sulm idiot që 

vendosën të ndërmerrnin, ishte një ide 
e Hitlerit. Mua do të më pëlqente që ta 
fajësoja për gjithçka Hitlerin.

Është e sigurt se ai e nisi  Luftën 
e Dytë Botërore, dhe ai është autori i 
Holokaustit. Por ai  nuk ishte përgjegjës 
për çdo vendim të gabuar që mori ushtria 
gjermane, pasi gjeneralët ishin në krah të 
Hitlerit në çdo hap. Kur gjeneralët gjer-
manë shkruan kujtimet e tyre pas luftës, 
krijuan fabulën se “Hitleri na vuri që të 
gjithëve në rrezik”.

Por ata harrojnë entuziazmin me të 
cilin ata zbatuan planet e tij, dhe faktin 
që i qëndruan besnikë deri në fund. Zyr-
tarët e lartë gjermanë, gjeneralët, mbajnë 
një pjesë të madhe të përgjegjësisë për 
shpërthimin e luftës, vazhdimin e saj, 

ai dha mësim për taktikat e luftës në 
akademitë ushtarake në Gjermani.

Ai tërhoqi vëmendjen e Hitlerit, 
dhe ishte ky i fundit që sponsorizoi 
plotësisht karrierën e tij, duke e bërë 
atë që ishte. Romel mori komandën e 
një force të madhe në Afrikën e Veriut, 
Afrika Korps. Aty ai i bë i njohur si 
“Dhelpra e Shkretëtirës”, për shkak 
të manovrave të befasishme, sulmet e 
shpejta, dhe marshimet gjatë natës që e 
ngatërronin armikun.

Por ai nuk mundi që të fitojë asn-
jëherë ndonjë gjë të qëndrueshme. Për 
shembull, ai nuk arriti asnjëherë në 
Kanalin e Suezit. Dhe kjo sepse nuk i 
interesonte logjistika. Ai mendonte se 
logjistika dhe furnizimet, ishin problem 

Pesë mitet e mëdha rreth 
Luftës së Dytë Botërore

Sipas Rob Sitino, profesor i historisë ushtarake, në Muzeun Kombëtar të Luftës së Dytë 
Botërore, në Shtetet e Bashkuaratë Amerikës, i cili është autor i 10 librave

Në “Dinamikën e Revolucio-
neve të Luftës” nga Knox 
dhe Murray, duke parë nga 
shekulli i XVII e deri më 

sot, Lufta e Parë Botërore konsiderohet 
si reforma e katërt e madhe ushtarake. 
Armë dhe koncepte të reja që dolën nga 
Lufta e Parë Botërore formuan luftërat 
përgjatë shekullit XX. Megjithëse në 
vitin 1940 ushtria franceze ishte një fuqi 
e respektuar botërore, njësitë e “Weh-
rmacht” e mundën atë në vetëm gjashtë 
javë. Nëse kjo nuk do të kishte ndodhur, 
e gjithë rrjedha e luftës dhe historia do 
të ishin krejtësisht të ndryshme. Heqja 
e diskutueshme e doktrinës ushtarake 
franceze midis dy luftërave botërore i 
dha shkencës ushtarake një shembull 
shkollor të pasojave të zhvillimit të një 
doktrine joadekuate. Megjithëse gjener-
alët francezë bënë një seri ndryshimesh 
në përdorimin e fuqisë së re të zjarrit, më 
të madhe, pothuajse nuk pati ndryshime 
në strukturën organizative të trupave 
dhe divizioneve të tyre. Për dy dekada 
atyre iu desh të përgatiteshin (aq sa pala 
kundërshtare), pavarësisht investimit në 
ushtri dhe futjes së tankeve, avionëve, 
komunikimeve dhe fortifikimeve masive 
të fushës së betejës, aftësia e tyre opera-
cionale mbeti e pandryshuar nga lufta e 
mëparshme. 

Kryeministri britanik Winston 
Churchill shkruajti në kujtimet e tij se ai 
thjesht nuk mund ta besonte kur mori një 
telefonatë nga kryeministri francez Paul 
Reno duke thënë: “Ne jemi të mundur, 
ne e kemi humbur betejën, rruga për 
në Paris është e hapur”. Sot pothuajse 
të gjitha analizat, përfshirë ato të men-
dimit ushtarak francez, bien dakord mbi 
gabimin doktrinar që çoi në humbjen 
tronditëse të ushtrisë franceze në vitin 
1940: Pas Luftës së Parë Botërore, 
aftësitë operacionale franceze jo vetëm 
që u zhvilluan verbërisht rreth zjarrit të 
artilerisë, por mbetën të centralizuara në 
sistemin komandues të nivelit operativ. 
Ky koncept lindi nga përvojat e Frontit 
Perëndimor në Luftën e Parë Botërore 
për manovrim me mbështetjen e zjarrit 
të njësive të mëdha përgjatë gjithë frontit. 
Kjo i lejoi komandantit të përgjithshëm 
të frontit të përqendronte zjarrin nga e 
gjithë artileria që kishte në qendër të 
fushës së betejës. Gracka logjike e këtij 
koncepti ishte se manovrimi nënkuptonte 
lëvizjen e njësive të mëdha në front, por 
jo njësitë taktike. Prandaj, përdorimi i 
artilerisë mbeti në duart e komandantëve 
në nivelin operativ, ndërsa lëvizja në 
nivelin taktik konsiderohej jo gjithmonë e 
denjë për mbështetjen e zjarrit. Manovra 
e zjarrit u bë fokusi kryesor i ushtrisë 
franceze në periudhën midis dy luftërave 
botërore. Sigurisht, kjo doktrinë u shty 
nga gjeneralët që erdhën nga gjinia e 
artilerisë në Luftën e Parë Botërore dhe 
natyrisht brohoritën se në të ardhmen do 
të jetë një mjet vendimtar në fushën e 
betejës. Propozimi për të decentralizuar 
përdorimin e zjarrit në një nivel taktik 
u refuzua shprehimisht nga lobistët e 

thellësisë së frontit në luftën pasuese. 
Ishte parashikuar që operacionet të 
kontrolloheshin në mënyrë rigoroze nga 
komanda më e lartë, me secilën njësi 
që kishte një vend, detyrë dhe qëllim 
specifik në fushën e betejës dhe duke 
lëvizur brenda kufijve të përcaktuar 
saktësisht. Lëvizja duhej të mbulohej 
me një mbështetje të fortë zjarri, hap 
pas hapi dhe brenda një afati të caktuar 
kohor. Ky koncept në parim nuk ndry-
shon shumë nga një shembull shkollor 
i ushtrive të sotme. Por gracka logjike 
e kësaj është se atëherë (si sot) kushtet 
nuk mund të ishin ideale dhe ishte 
thjesht një mashtrim se në luftë reale 
do të arrihej kohezioni i përsosur i një 
divizioni, korpusi ose ushtrie. Edhe sot 
me teknologji moderne që është shumë 
më e fuqishme se 80vjet më parë, është 
e pamundur të arrihet koordinimi dhe 
sinkronizimi absolut i të gjitha forcave 
në fushën e betejës. 

Në vitin 1938 Shtabi i Përgjithshëm 
Francez paraqiti një koncept operativ në 
rast të një lufte të mundshme kundër 
(ndoshta) Gjermanisë, me një ushtri të 
organizuar në pesë korpuse të për-
bërë nga pesëmbëdhjetë divizione. 
Sulmi kryesor do të drejtohej nga 
pesë divizione, secila me një front 
prej 22 kilometrave, dhe ushtria 
do të zinte një front total prej 132 
kilometrave në gjerësi. Sidoqoftë, 
për sa i përket thellësisë së synuar, 
ishte planifikuar që të mos ishte më 
larg se 72 km. Mendohej se çdo 
përparim më i thellë do të ishte një 
rrezik i humbjes së mbështetjes së 
artilerisë dhe prishjes së kohezionit 
të njësive. Prandaj mund të konklu-
dohet se planifikuesit francezë para-
shikuan që lufta e ardhshme të ishte 
e ngjashme me atë të mëparshme, 
ku në frontin perëndimor një për-
parim dramatik prej 72 km do të 
thoshte një fitore e madhe. Por lufta 
tjetër ishte shumë mëe thellë. Për 
krahasim, Divizioni i 7-të i Rom-
melit përparoi dhjetëra kilometra në 
ditë gjatë pushtimit, në një rekord 
250 kilometra në dy ditë, dhe në 
pushtimin e BRSS, forcat gjermane 
depërtuan 300 kilometra vetëm në 
javën e parë. Ky është një mësim 
historik që, kur zhvillohet doktrina 
ushtarake, duhet filluar nga premisa 
që e ardhmja nuk mund të parashi-
kohet, por për këtë arsye duhet të 
jetë në gjendje të përshkruhet. Bota 
bëhet në mënyrë eksponenciale kom-
plekse, e panjohur, e paparashikue-
shme dhe vazhdimisht në ndryshim. 
Ndërtimi i aftësive parashikuese, si 
në rastin e Francës para Luftës së 
Dytë Botërore, mund të mos marrë 
parasysh ndryshimet e papritura dhe 
të padëshiruara në mjedis. Shkathtë-
sia operacionale, dhe në përgjithësi 
aftësitë që duhet të ketë një ushtri, 
duhet të dalin nga përshkrimi kritik 
i kërcënimeve të mundshme që priten 
në të ardhmen, pavarësisht nëse ato janë 
të favorshme apo jo. 

aftësinë për improvizim dhe përshtatje 
të komandantëve në nivelin taktik. Në 
vend që të merreshin vendime në lidhje 
me veprimin e njësive taktike në fushën 
e betejës, u krijua një sistem në të cilin 
komanda superiore u mësua të bënte 
presion ndaj vartësve, pa marrë parasysh 
reagimet nga vija e frontit. 

Me fjalorin e doktrinës së sotme 
ushtarake, ushtria franceze në periud-
hën midis dy luftërave botërore zhvilloi 
taktika që lidheshin me urdhrat. Ko-
mandantëve në nivelin taktik iu dha një 
qëllim dhe një mënyrëpër ta arritur atë. 
Në të kundërt, me fjalorin e doktrinës 
së sotme ushtarake, Wehrmacht zhvilloi 
taktika të lidhura me misionin (e njohur 
si “Auftragstaktik”). Kjo do të thoshte që 
komandantët gjermanë në nivelin taktik, 
pasi morën objektiva nga komanda e 
supozuar, u lanë të lirë të veprojnë si për 
ta arritur këtë. Dallimi është i dukshëm, 
koncepti i parë i shtyrë nga pas (ushtria 
pasive dhe e ngurtë), në krahasim me të 
dytin që u tërhoq nga përpara (ushtria 
aktive dhe fleksibile). 

Doktrina e vendosur në këtë mënyrë 
ndikoi në mënyrën e të menduarit e cila 
rezultoi fatale. Kur situata në rreshtat e 
parë të fushës së betejës nuk merret para-
sysh, komanda më e lartë rrezikon të bëjë 
gabime të mëdha. Besohet se një lëshim 
i tillë në fillim të pushtimit kontribuoi 
në humbjen e Francës. Gjegjësisht, 
francezët nuk prisnin që gjermanët të sul-
monin nga drejtimi i Ardennes, sepse ter-
reni ishte i vështirë dhe i pyllëzuar. Kur 
avionët francezë të zbulimit raportuan 
një autokolonë të gjatë dhe të ngjeshur 
të automjeteve të blinduara gjermane 
që prisnin përgjatë rrugës në Ardennes, 
komanda e lartë e Francës vendosi të 
injorojë raportin e pilotëve. Vetë Shefi i 
Shtabit të Përgjithshëm, Gjeneral Game-
lin, hodhi poshtë informacionin se Gjer-
manët po përgatisnin një përparim nëpër 
Ardennes si të pamundur dhe të pasaktë. 
Ishte një gabim i pabesueshëm strategjik. 
Forcat gjermane ishin të pambrojtura në 

atë kohë dhe nuk kishin shumë hapësirë 
për të manovruar. Shumica e ushtrisë 
gjermane, ose fjalë për fjalë qendra e tyre 
e gravitetit, ishte në një bllokim trafiku 
me tanke dhe automjete. 

Sot, historianët,përfshirë ata gjerma-
në, besojnë se nëse do të ishte përgjigjur 
në zbulimin e aeroplanëve të zbu-
limit, pushtimi gjerman mund të ishte 
parandaluar, me humbje katastrofike. 
Francezët dhe Britanikët kishin mjaft 
aeroplanë për të shkatërruar kryeqytetin 
Gjerman dhe për të ndryshuar rrjedhën e 
historisë. Me centralizimin e artilerisë, u 
centralizua i gjithë sistemi i komandimit 
dhe kontrollit, dhe me këtë, në njëzet 
vjet, u centralizua struktura mendore e 
udhëheqjes në të gjitha nivelet. Në vend 
të iniciativës dhe fleksibilitetit, koman-
dantët taktikë pritej t’i bindeshin dhe të 
zbatonin verbërisht urdhrat nga komandat 
e larta. Përballë një fushe beteje në ndry-
shim dhe dinamike, njësitë franceze nuk 
reaguan shpejt dhe me fleksibilitet ndaj 
ndryshimeve të papritura. Lufta që ata u 
përballën në vitin 1940 nuk ishte ajo që 
ata imagjinuan. Edhe terminologjia që 
ata përdorën tregon se kishte konfuzion 
rreth vendit në nivelin taktik dhe opera-
cional. Rregulli “përdorimi i njësive të 
mëdha” para Luftës së Parë Botërore 
u riemërua rregulli “përdorimi taktik i 
njësive të mëdha” në vitin 1936. Aftësia 
operacionale nënkupton përkthimin e 
qëllimeve strategjike në detyra taktike 
dhe anasjelltas, përdorimin e sukseseve 
taktike për të arritur qëllimet strategjike. 
Niveli operacional është lidhja që duhet 
të lidhë nivelin strategjik dhe taktik. Nga 
fjalori që ata përdorën mund të konkludo-
het se aftësia operacionale franceze, para 
Luftës së Dytë Botërore, jo vetëm që nuk 
përcaktonte nivelin operativ me një dallim 
të qartë midis operacionit dhe taktikës, 
por gjithashtu nuk i njihte njësitë taktike 
si bartësit kryesorë të operacioneve luf-
tarake. Koncepti i centralizuar i aftësive 
operacionale franceze nga ajo periudhë 
shihet më së miri në kuptimin e tyre të 

artilerisë si një rrezik që ai të humbte 
kontrollin e operacionit dhe në vend që 
të përqendrohej në zjarr, ai do të bëhej 
më i rrallë dhe do të humbte efektin e 
tij. Gracka logjike e kësaj pikëpamje 
ishte se përqendrimi i zjarrit do të kishte 
një efekt nëse fusha e betejës do të ishte 
relativisht e qëndrueshme, e ngjashme 
me pozicionin e rrugës së hendekut në 
Frontin Perëndimor. Por, çfarë nëse 
fusha e betejës ndryshon, shpejt dhe 
papritur? Ndërsa analiza franceze ba-
zohej në përvojat e Frontit Perëndimor, 
gjermanët gjithashtu tërhoqën përvojë 
nga Fronti Lindor kundër Rusisë, ku 
fusha e betejës ishte e paqëndrueshme 
dhe e lëvizshme. Në dy dekadat e për-
gatitjeve për luftë, fuqitë e mëdha kanë 
vëzhguar dhe krahasuar ndryshimet 
doktrinore. Ishtee qartë se kush po in-
vestonte në çfarë. Analizat e pasluftës 
zbuluan se qëllimi i gjermanëve për një 
luftë sulmuese dhe lëvizëse duhet të 
kishte qenë shumë më i qartë. Ndërsa 
ushtria franceze formoi një rezervë të 
madhe strategjike të artilerisë së rëndë 
të distancës së gjatë, pak para fillimit 
të Luftës së Dytë Botërore, gjermanët 
decentralizuan pothuajse të gjithë artil-
erinë e tyre. Fakti që gjermanët nuk lanë 
mënjanë një rezervë strategjike artilerie 
si francezët duhet të ishte interpretuar 
që do të thotë që ata nuk e imagjinonin 
luftën e ardhshme që të dukej si ajo e 
Frontit Perëndimor. 

Pas pushtimit të Polonisë dhe 
demonstrimit të “rrufeshëm”, ishte 
e qartë se doktrina gjermane synonte 
depërtimin e shpejtë dhe të thellë përmes 
disa pikave në front, dhe jo përgjatë tij 
siç imagjinonte doktrina franceze. Sido-
qoftë, kur gjermanët filluan të përqen-
droheshin në luftën lëvizëse me njësi 
të blinduara në gjysmën e dytë tëviteve 
1930, ishte ndoshta tepër vonë për të 
riformuluar doktrinën franceze. Fakti 
që sistemi i komandimit dhe kontrollit 
ishte i centralizuar në nivelin operativ, 
ndikoi drejtpërdrejt në krijimtarinë dhe 

Historia dhe shembulli i 
doktrinave të papërshtatshme

